
UVOD

Treće godište sredenjeg obrazovanja je u općem smislu period u kome je naglašena kritičnost mlade osobe prema sebi i drugima, kao i reformatorske ambicije. Ova kritičnost vodi mladu osobu ka distanciranju same od sebe, ali i od svega ostalog, te je vodi preispitivanju i prevrednovanju onog što je utkano u njen religijski identitet.

Rezultati ovog procesa mogu biti drastični, ojačavanje religijskog aspekta identiteta ili dramatičan gubitak religioznosti.

Vjeronaučni sadržaji u ovom godištu imaju za cilj da mladoj osobi pomognu u ojačavnaju religijskog aspekta identiteta, te da ne dozvole potpuni gubitak osobnosti. Svojim pristupom i odabranim temama pomažu što boljem i prirodnijem funkcioniranju religioznosti u životu mlade osobe, kao i da što više integrira mladu osobu u njenoj ukupnosti.

Sklonost mlade osobe ka reformatorskom, a time i ka eksperimentiranju, može dovesti u pitanje uobičajeno. Može se desiti, ukoliko je iskustvo mlade osobe u odnosu na proces njenog odrastanja negativno, da se iz moralnog idealizma vrati u fazu funkcionalne moralnosti, gdje je njeno ponašanje sračunato, sebično, skoro tržišno.

U osnovi ovog programa je da odgaja moralnost koja može preduprijediti razvojnu regresiju (vraćanje unazad). On ne nudi gotove odgovore, ne daje recepte, već podstiče mladu osobu da razvije sposobnost kritičkog pristupa, zatim je podstiče da produbi svoje mišljenje, zatim je stavlja u situaciju da ispituje veoma svestrano rješenje problema i tek da tada otkrije to rješenje.

Oni koji realiziraju ovaj plan i program treba da znaju da je napredak u razvoju moralnosti, koja u osnovi ima informaciju, u unutrašnjoj reorganizaciji mlade osobe pod djelovanjem nove informacije.

Vjeronauka u ovom godištu pomaže u osposbljavanju mlade osobe za život, rad, osnivanje porodice, učestvovanje u društvenom životu, kao i na nastavak školovanja. Ona mladima pomaže i u samorazumijevanju (rekonstruiranju i struktuiranju osjećaja identiteta), razvoju (kroz koherentnost svjesnosti različitih faza u životnom ciklusu), samoispitivanju (koje se provodi postavljanjem pitanja o tome šta se događa u osobi u različitim trenucima), naraciji osobnosti kao dijelu samoidentiteta, kontroli vremena radi samoostvarenja, promatranju tjelesnih procesa, balansiranju između prilika i rizika, autentičnosti kao moralnom zahtjevu samoaktuelizacije, nizu prijelaza životnog puta i osobnom integritetu kao postignuća autentične osobe koja dolaze iz integriranja životnih iskustava unutar samorazvoja.

Cilj vjeronauke u trećem razredu:

· Doprinos oblikovanju svijesti o vrijednosti življenja vjere,

· Pravilno usmjeravanje u oblikovanju identiteta i vlastite individualnosti,

· Podsticanje na razmišljanje u ulozi slobode u životu i posljedicama izbora koje mladi prave,

· Razvijanje osnova morala i etičnosti kod mladih,
· Osposobljavanje mladih za razumijevanje smisla vjere u svakodnevici, uz razvijanje svijesti o očuvanju ispravne nauke o vjeri,

· Pravilno razumijevanje položaja i uloge spola u islamu,

· Jačanje porodice kao osnovne institucije društva,

· Njegovanje vlastitog kulturno-historijskog naslijeđa s ciljem gradnje identiteta.

TEMATSKA PODRUČJA I NASTAVNI SADRŽAJI

1. ŽIVJETI VJERU
· Savremenost islama

· Vjerovati znači živjeti vjeru 

· Vjera nadahnjuje i pokreće čovjeka

Didaktičke naznake

· Nastavna jedinica Savremenost islama ima za cilj da mladima razvije svijest o islamu kao vjeri koja zadovoljava sve potrebe čovjeka, nudi mu odgovore na sva pitanja, daje mu smjernice za življenje i to sve u duhu zdravog i korisnog života. Kao dokaz se mogu iskoristiti neki segementi življenja u i izvan islama kao što su ekonomija, zdravlje, duhovnost, međuljudski odnosi, tačnost i disciplina, udovoljavanje potrebama i sl. Koristiti komparativni pristup kako bi mladi mogli kritički prosuđivati i biti sposobni izabirati ono šta je za čovjeka najbolje.
· Kroz nastavnu jedinicu Vjerovati znači živjeti vjeru potrebno je podsjetitim lade da se ne završava njihov vjerski život s izjavom vjerujem. Vjera tek počinje kada se izjasnimo da vjerujemo, tj. izgovorimo šehadet. Izgovaranje šehadeta za sobom povlači mnoga djela koja ga vode i održavaju na Pravom putu, a kao temeljna se izdvajaju islamske dužnosti. Ova nastavna jedinica još podsjeća da je vjera sastavni dio svakog segmenta života, da se svako djelo mjeri prema vjeri, a ne da se vjera čuva samo za neke posebne prilike. Kao osnova za kvalitet vjerskog života uzima se namaz, zbog njegovih mnogobrojnih koristi za čovjeka. Dakle, ova nastavna jedinica treba da stimulirajuće djeluje na mlade da žive svoju vjeru, a ne da je skrivaju i prisjećaju je se povremeno. Cilj nastavne jedinice ja da ponudi mladima pozitivan odgovor na ovo pitanje kroz pozitivne primjere uspješnosti pojedinih muslimana-vjernika, kao i kroz afirmativne savjete islama za uspješan život na oba svijeta. Izdvojiti ajete i hadise koji govore koji ljudi će biti uspješni, koji neće biti na gubitku i te izdvojene ajete zajedno sa mladima uporediti s stvarnim životom, napraviti jedan kritički osvrt.
· U okviru nastavne jedinice Vjera nadahnjuje i pokreće čovjeka potrebo je podstaknuti mlade na oblikovanje života u vjeri, pomoći mladima u pronalasku životnog smisla, nadahnuća i pokretačke snage za življenje i vjerovanje. Vjeri prići kao životnoj energiji koja daje tu pokretačku snagu. Podstaknuti mlade da naprave listu radnji na kojima troše svoju životnu energiju, npr. učenje, treninzi, različiti projekti i sl. Zatim ih usmjeriti da navedu gdje prikupljaju novu energiju, tj. snagu za produktivno djelovanje i življenje. Ovaj momenat će profesor iskoristiti da izdvoji vjeru kao nergiju koja životu daje smisao, pokreće ga, daje mu snagu da nastavi dalje, da istraje čak i nakon poraza itd. Iskoristiti momenat i za isticanje problema nepronalaženja životnog smisla, životne energije i odavanju različitim porocima, pa čak i potpunom gubitku energije, tj. volje za život koja vodi suicidu.
· Tematska cjelina ima za cilj da podstakne mlade na oblikovanje života i njegov tok organiziraju u vjeri. Ona treba da im pomogne u pronalasku životnog smisla, nadahnuća i pokretačke snage za življenje i djelovanje. Važno je da shvate kako islam nije vjera riječi, već vjera djela.
· Projektni zadaci: debata o islamu kao vjeri po mjeri čovjeka, samoevaluacija življenja vjere (profesor treba da usmjeri mlade koje elemente da evaluiraju), timski rad – predstaviti po jednog uspješnog muslimana po vlastitom izboru, može to biti i intervju ili posjeta času, organizirati radionicu za učenike o ulijevanju životne energije kroz vjeru.

· Za tematsku cjelinu predlažemo 3 sata obrade i 2 utvrđivanja.

Evaluacijski parametri

· Usvojenost elementarnih znanja o vjerovanju,
· Aktivno učestvovanje učenika u realizaciji nastavnih sadržaja,
· Individualni volonterski angažman u okviru vannastavnih aktivnosti i klubova i organizacije iz kulturne gradske (lokalne) ponude,
· Sposobnost analitičko-sintetičkog analiziranja primjene vjere u svakodnevnom životu, mogućnosti koje nam pruža,
· Angažiranost na individualnim, partnerskim i grupnim projektima,

· Nivo usvojenosti znanja o vjeri kao životnoj energiji i snazi koja pokreće čovjeka,

· Vrednovanje individualnog učešća u razgovoru i debati,

· Zalaganje i doprinos na nastavi,

· Evaluacija efekata spoznaje života u vjeri, praktikovanja vjere  (razumijevanje, prihvatanje, kritičnost, samokritičnost, tolerancija, pokornost i sl.).

Ishodi učenja

· Kognitivno područje – definira vjeru kao nužnu potrebu, islam kao vjeru po mjeri šovjeka, kvalitet vjerskog života, uspješnost u vjeri; objašnjava različite oblike življenja i prakticiranja vjere; povezuje naučeno sa praksom; prepoznaje vlastiti nivo življenja vjere; nastoji popraviti kvalitet življenja vjerom.
· Psihomotoričko područje – prilagođava život učenju islama, prepoznaje i realizira svoje potrebe, djeluje u skladu sa naučenim, odvaja život u vjeri od onog koji to nije, procjenjuje kvalitet življenja u vjeri, mogućnosti i izazove, te ih koristi u ostvarenju postavljenih ciljeva i sreće na oba svijeta.
· Afektivno područje – učestvuje u realizaciji nastave smislenim pitanjima i odgovorima, slijedi date savjete, raspravlja i primjenjuje naučeno, smisleno objašnjava uzroke i posljedice, proučava zadato (vjeru, mogućnosti koje pruža, načine napredovanja, život u vjeri i izvan vjere, prednosti), objašnjava pojam življenja vjere i vjerovanja i integrira ih u životu, prihvata različitosti u vjerovanju, vješto brani svoja uvjerenja i afirmativno djeluje na druge.
2. BITI DRUGAČIJI 

· Putevi razvijanja osobnosti  

· Potvrditi se vjerovanjem

· Ličnost u društvenom životu i kulturi 

Didaktičke naznake

· Nastavna jedinica Putevi razvijanja osobnosti treba da pomogne mladima u oblikovanju identiteta, vlastite individualnosti, onakve kakvom ju je stvorio Uzvišeni Allah uz djelovanje životnog okruženja. Ona treba da pomogne mladoj osobi da prepoznaje vrijednosti i donosi stavove, usvaja vrijednosti, preferiraih, pristaje uz te vrijednosti i donešene stavove, da organizira vlastiti život i sistem vrijednosti, da joj internalizirane vrijednosti postanu navika iz koje proizilazi opći stav pojedinca. Naravno, profesor sve ove faze treba da prođe sa učenicima na primjerima Kur'ana i sunneta, kako bi mlada osoba usvojila ciljeve islama, razvila zakone vladanja u ličnom i društvenom životu na principima islama i u skladu s njegovim etičkim principima. Cilj nastavne jedinice  je da se nastavi građenje individualnosti kroz vođeno razvijanje samosvijasti (proučavanje sebe i svojih osjećanja), ličnog donošenja odluka (postupak – posljedica), upravljanje osjećanjima (razgovor sa samim sobom), empatiju (pogled na druge, uvažavanje njihovih razlika i osjećanja), komunikaciju (razgovor s razumijevanjem, bez vrijeđanja, slati ličnu poruku umjesto prešućivanja), pronicljivost (prepoznavanje sličnih obrazaca), samoprihvatanje (biti ponosan i sebe i svoje naslijeđe gledati pozitivno), samopouzdanje i grupnu dinamiku – saradnju. Sve navedene segmente ličnosti razvijati na principima Kur'ana i hadisa, kao i primjera ostalih poslanika. Ovakvo obrazovanje emocija će i preventivno djelovati u području nemoralnost i maloljetničke delikvencije. 

· Kroz nastavnu jedinicu Potvrditi se vjerovanjem profesor mladima treba da pomogne u razvijanju svijesti da pravilnim vjerovanjem mogu potvrditi mnoge ljudske vrijednosti, kao što su sposobnost razlikovanja osjećanja i praktičnog pokazivanja istih (ljubav prema Bogu – iz ljubavi činjenje ibadeta), povećanje tolerancije (prema drugim i drugačijima), veća odgovornost (iz odgovornosti prema Bogu – proizilaze ostale odgovornosti), manje impulsivnosti i više samokontrole, vještije rješavanje problema u međusobnim odnosima (pokajanje, izvinjenje, suočavanje, milost), samopouzdanje i elokventnost, društvenost, saradnja i pomaganje itd. Sve navedeno im donosi veći ugled i afirmira ih u društvu. Usmjeriti mlade da sami prosude kakve osobe žele u svom okruženju, u koga imaju povjerenje i sl.

· U okviru nastavne jedinice Ličnost u društvenom životu i kulturi potrebno je pomoći mladima da osim individualnih crta ličnosti razviju i crte koje su zajedničke za pripadnike kulture kojoj pripadaju, ali i da zadrže vlastitu individualnost. Važno je kod mladih razviti svijest o istrajnosti pod stalnim pritiscima društva i nužnost organiziranja života u skladu sa Božijim zakonom, ali i poštivanja zakona društva u kojem žive. Nastavna jedinica pruža mogućnost njegovanja vlastite kulture i poštivanja kulture naroda sa kojima mladi živi u zajednici.

· Projektni zadaci: vođeni razgovori o vrijednostima, stavovima, mišljenjima i navikama, uočavanje pozitivnog i negativnog u njima, samoevaluacija radi utvrđivanja stepena imitiranja i vlastite osobnosti – ponuditi učenicima segmente života koje će evaluirati, npr.: govor, pokreti, odijevanje, ponašanje i sl., timski zadatak – među vršnjacima prema vlastitom planu istražiti razvijaju ljudske vrijednosti, a koliko pod utjecajem vjerovanja, položaj mladih u društvu – poslije istraživanja može da se organizira i debata.

· Za ovu nastavnu jedinicu predlažemo 3 sata obrade i 1 utvrđivanja.

Evaluacijski parametri

· Usvojenost elementarnih znanja o individualnosti i vrijednosti različitosti,
· Aktivno učestvovanje učenika u realizaciji nastavnih sadržaja,
· Individualni volonterski angažman u okviru vannastavnih aktivnosti i klubova i organizacije iz kulturne gradske (lokalne) ponude,
· Sposobnost analitičko-sintetičkog analiziranja vlastite osobnosti naspram utjecaja društva i kulture kojoj pripadaju,
· Angažiranost na individualnim, partnerskim i grupnim projektima,

· Vrednovanje individualnog učešća u razgovoru i debati,

· Zalaganje i doprinos na nastavi,

· Evaluacija efekata spoznaje sebe, društvenog života, kulturnih vrijednosti, identiteta i individualnosti (razumijevanje, prihvatanje, kritičnost, samokritičnost, tolerancija, pokornost i sl,)

Ishodi učenja

· Kognitivno područje – definira individualnost, osobnost, identitet, društvo, kulturu, kulturno naslijeđe; opisuje i prepoznaje osobnost i imitiranje, utjecaj društva  i utjecaj kulture, ulogu inidividualnosti za čovjeka, vlastite odgovornosti; objašnjava različite emocionalne kompetencije čovjeka, povezuje naučeno sa praksom, prepoznaje svoje vrijednosti, njeguje ih u društvu i kulturi kojoj pripada.
· Psihomotoričko područje – prilagođava život učenju islama, prepoznaje i realizira svoje sposobnosti, djeluje u skladu sa naučenim, odvaja imitiranje od osobnosti, procjenjuje svoje sposobnosti i darove Božije u i na sebi, ponosno ih predstavlja, te ih koristi u ostvarenju postavljenih ciljeva.
· Afektivno područje – učestvuje u realizaciji nastave smislenim pitanjima i odgovorima, slijedi date savjete, raspravlja i primjenjuje naučeno, smisleno objašnjava uzroke i posljedice, proučava zadato, prihvata različitosti u izgledu, stavovima i idejama, vješto brani svoja uvjerenja i afirmativno djeluje na druge, prepoznaje svoju ulogu u društvu i vlastitoj kulturi.
3. SLOBODA I ODGOVORNOST
· Vjera nas oslobađa

· Sloboda u izboru dobra i suprotstavljanju zlu

Didaktičke naznake

· Nastavna jedinica Vjera nas oslobađa ima za cilj da podsjeti mlade na dobijenu slobodu volje kojom prave izbore u životu, ali i da ih usmjeri na vjeru kao vodilju u vlastitoj slobodi. Da bi ovo što bolje razumjeli, potrebno je sa mladima sačiniti listu onoga od čega ih vjera oslobađa, kao što su: robovanje različitim trendovima u društvu, robovanje nametnutim mišljenjima, robovanje političkoj volji i sl. Da bi se mogli uspješno oduprijeti svemu što im se pokušava nametnuti u ovom potrošačkom društvu, potrebno je da potraže snagu i oslonac u vjeri koja ih oslobađa – islamu. Sa sviješću da u vjeri nema prisile i da izgovaranjem šehadeta musliman pristaje dobrovoljno da živi slobodnim životom, punim dostojanstva bez ijednog znaka ponižavanja. Nastavne jedinice  ima za cilj da objasni mladima šta to Bog želi od njih. Profesori se mogu pomoći ajetima (51:56 ili 20:14) koji objašnjavaju da su stvoreni kako bi Ga obožavali. Obožavanje na arapskom jeziku označava služenje, što bi značilo da Ga služimo. Da bi bolje razmjeli navedeno značenje, potrebno im je pojasniti da to služenje proizilazi iz ljubavi i želje za spoznajom Boga, a ne iz ponižavanja čovjeka, da ljudi izvršavanjem ibadeta postaju potpuno ljudi. Također, potrebno je objasniti da se Bog prije stvaranja obratio svoj djeci Ademovoj pitajući ih „Nisam li Ja Gospodar Vaš!? A oni odgovoriše: Jesi, mi svjedočimo!“ (7:172). Iz  ove potvrde proizilazi čovjekova odgovornost – afirmacija Božijeg Jedinstva, a s obzirom da u islamskoj perspektivi odgovornosti prethode prava, islam čovjeku daje pravo na slobodu življenja i izbora, pravo koje prethodi svakom drugom pravu, pravo izjašnjavanja ljudske duše. Podsjetiti ih da na vrhu odgovornosti su dužnosti prema Bogu, življenje prema Njegovom zakonu, a da slijede odgovornosti prema drugima, sebi i stvaranju Božijem.

· Nastavna jedinica Sloboda u izboru dobra i suprotstavljanju zlu treba da podstakne mlade da svoju slobodu izbora iskoriste prema uputama Uzvišenog Boga, da biraju dobro i suprotstavljaju se zlu. Taj izbor se odnosi na sve segmente života, npr. sloboda u govoru (govoriti lijepe riječi i suprotstavljati s ružnim), sloboda u izboru načina izdržavanja (halal rad nasuprot haram rada), biranja bračnog druga (birati one koji su halal nasuprot zabranjenih), itd. Podsjetiti ih i da je obaveza muslimana, kako ne bi bili na gubitku, da čine dobro i druge podstiču na činjenje dobra. Mladi treba da razviju svijest kako njihova individualna odgovornost ostaje bez obzira na kolektivno stanje, odnosno da svoje loše izbore ne mogu pravdati izborima većine, tj. kolektivnom odgovornošću. Cilj nastavne jedinice je da mladima osvijesti pogled na različite zloupotrebe slobode koje postoje u modernom društvu, odnosno da mnogi, pozivajući se na slobodu čovjeka, ustvari zloupotrebljavaju njegovu slobodu u funkciji zadovoljenja nekih vlastitih interesa. To se najčešće očituje kroz neke navike mladih poput: prepuštenosti internetu (internet klubovi), kafićima, lažnoj religioznosti, haram seksulanosti, disku, drogi, pušenju, alkoholizmu. Mladi treba da shvate kako sloboda nije svedopuštenost (došlo bi do anarhije i nereda), već da se ona nalazi u okvirima Božijeg zakona na koji se čovjek obavezao.

· Projektni zadaci: timski rad – istražiti po timovima šta se nameće mladima putem televizije, interneta, printanih medija, obrazovanja, politike (kritički osvrt), rad na temu "Tek sa potpunom predanošću Bogu čovjek može doživjeti slobodu", debate na temu "Izbor dobra je teže ostvariti, ali je u njemu veća slast" ili "Sloboda nije svedopuštenost".

· Za ovu tematsku cjelinu predlažemo 2 sata obrade i 1 utvrđivanja.

Evaluacijski parametri

· Usvojenost elementarnih znanja o slobodi i odgovornosti čovjeka,
· Aktivno učestvovanje učenika u realizaciji nastavnih sadržaja,
· Individualni volonterski angažman u okviru vannastavnih aktivnosti i klubova i organizacije iz kulturne gradske (lokalne) ponude,
· Sposobnost analitičko-sintetičkog analiziranja vlastite slobode naspram odgovornosti,
· Angažiranost na individualnim, partnerskim i grupnim projektima,

· Vrednovanje individualnog učešća u razgovoru i debati,

· Zalaganje i doprinos na nastavi,

· Evaluacija efekata spoznaje slobode, odgovornosti, predanosti Bogu, izboru dobra, suprotstavljanju zlu, zloupotrebi slobode,

· Elokventnost u govoru i iznošenju vlastitih stavova, ideja i misli.

Ishodi učenja

· Kognitivno područje –  definira slobodu, odgovornost, predanost Bogu, robovanje Bogu, ibadet, zloupotrebu slobode; opisuje i prepoznaje nametanje ovisnosti i pokornosti putem utjecaja društva, ulogu slobode i odgovornosti za čovjeka; objašnjava različite odgovornosti čovjeka, povezuje naučeno sa praksom, prepoznaje svoje odgovornosti, izvršava ih u društvu i vjeri kojoj pripada.
· Psihomotoričko područje – prilagođava život učenju islama, prepoznaje i realizira svoje odgovornosti, djeluje u skladu sa naučenim, odvaja slobodu od robovanja, procjenjuje svoju slobodu i robovanje Bogu ili drugima, teži ka ostvarenju potpune slobode kroz predanost Bogu.
· Afektivno područje – učestvuje u realizaciji nastave smislenim pitanjima i odgovorima, slijedi date savjete, raspravlja i primjenjuje naučeno, smisleno objašnjava uzroke i posljedice, proučava zadato, prihvata različitosti u izgledu, stavovima i idejama, vješto brani svoja uvjerenja i svoju slobodu, te afirmativno djeluje na druge, prepoznaje svoju ulogu u društvu i vlastitoj kulturi u afirmiranju dobra i suprotstavljanju zlu.
4. PRIMJENA ISLAMSKOG MORALA
· Mladi i moral

· Iskustva modernog života i prijetnje moralnih posrnuća

· Islamska etika rada

Didaktičke naznake

· Nastavna jedinica Mladi i moral ima za cilj da podsjeti mlade na moralnost života, života koji je dostojan čovjeka. Profesor treba da mlade provede kroz moralnost na koju upućuje Uzvišeni Allah, da zajedno izdvoje koristi te moralnosti u modernom društvu, te da uoče svrhu te moralnosti. U realizaciji ove nastavne jedinice može se pomoći ajetima i hadisima koji govore o navedenoj temi. U okviru nastavne jedinice mladima je potrebno približiti moralnost, učiniti im je lijepom, dragom, čistom i poželjnom, kako kod mladića, tako i kod djevojaka. Posebnu pažnju posvetiti tjelesnom i duhovnom zdravlju, pomoći se hadisom koji govori da sa pojavom nemoralnosti dolazi do pojave neizlječivih bolesti, te to potkrijepiti naučnim činjenicama o pojavi neizlječivih bolesti radi nemoralnog života. Osim zdravlju potrebno je posvetiti pažnju i ljudskom dostojanstvu i ponosu, koji se gube s nemoralnošću. Podstaknuti mlade da zdravim kritičkim prosuđivanjem izdvoje pozitivne posljedice moralnosti.
· Cilj nastavne jedinice Iskustva modernog života i prijetnje moralnih posrnuća je da mlade usmjeri na razmišljanje o modernom životu protkanom nemoralnošću i posljedicama koje nastaju, kao što su nastranosti, nestajanje porodice, gubitak poštivanja sebe i drugih, bezvrijednosti, izgubljenosti u životu bez cilja, itd. Veoma je važno sa mladima napraviti kritički osvrt na ovakav način života, kako bi sami uvidjeli prijetnje koje nosi sa sobom (profesori treba da izbjegnu kritizerstvo i negativan stav kako kod mladih ne bi proizveli kontraefekat, već treba da svojim vođenjem dovedu mlade do kritičnosti i vlastitog zaključivanja).
· Kroz nastavnu jedinicu Islamska etika rada potrebno je mlade podstaći na rad i privređivanje na principima islama. Afirmirati halal rad i nafaku koji se dižu do stepena ibadeta. Suočiti mlade sa neradom, ljenošću, pasivnošću i sl, kao i posljedicama koje nose sa sobom. U realizaciji nastavne jedinice pomoći se akjetima i hadisima Muhammeda, a.s., o radu i privređivanju. 
· Projektni zadaci: debata na temu "Život zasnovan na moralnosti", timski rad: istražiti nemoralnost velikih civilizacija u trenutku njihova propadanja i utrditi postoji li veza između nemoralnosti i propadanja (dati timovima po jednu civilizaciju), samoevaluacija odanosti radu i radnim navikama.
· Za ovu nastavnu jedinicu predlažemo 1 sat uvođenja s osvrtom na pojmove moralnosti i dobra iz prvog razreda, 3 sata obrade i 2 utvrđivanja.
Evaluacijski parametri

· Usvojenost elementarnih znanja o primjeni islamskog morala,
· Aktivno učestvovanje učenika u realizaciji nastavnih sadržaja,
· Individualni volonterski angažman u okviru vannastavnih aktivnosti i klubova i organizacije iz kulturne gradske (lokalne) ponude,
· Sposobnost analitičko-sintetičkog analiziranja vlastite moralnosti naspram nemoralnosti modernog društva,
· Angažiranost na individualnim, partnerskim i grupnim projektima,

· Vrednovanje individualnog učešća u razgovoru i debati,

· Zalaganje i doprinos na nastavi,

· Evaluacija efekata spoznaje moralnosti, moralnog života na principima islama, moralnih posrnuća, islamske etike rada.

Ishodi učenja

· Kognitivno područje – definira moralnost na principima islama, moralna posrnuća, islamsku etiku rada; opisuje i prepoznaje prednosti moralnosti i rada naspram nemoralnosti i nerada, utjecaj društva, medija i vršnjaka na nemoral i nerad, ulogu vjere i vlastite odgovornosti na moral i rad; objašnjava različite oblike nemoralnosti i njihovih posljedica za čovjeka i društvo, povezuje naučeno sa praksom, prepoznaje  vrijednosti morala i rada, njeguje ih u društvu i kulturi kojoj pripada.
· Psihomotoričko područje – prilagođava život učenju islama, prepoznaje i realizira svoje sposobnosti, djeluje u skladu sa naučenim, odvaja moral od nemorala, rad od nerada, procjenjuje svoju moralnost i merljivost, ponosno ih predstavlja, te ih koristi u ostvarenju sretnijeg i uspješnijeg života.
· Afektivno područje – učestvuje u realizaciji nastave smislenim pitanjima i odgovorima, slijedi date savjete, raspravlja i primjenjuje naučeno, smisleno objašnjava uzroke i posljedice, proučava zadato, prihvata različitosti u izgledu, stavovima i idejama, vješto brani svoja uvjerenja i afirmativno djeluje na druge, prepoznaje svoju moralnu i radnu ulogu u društvu i vlastitoj kulturi.
5. ISLAMSKI POGLED NA POLNOST

· Islamsko poimanje polnosti 

· Uloga muškarca i žene u muslimanskoj tradiciji

· Žena u književnoj baštini Bošnjaka

Didaktičke naznake

· Nastavna jedinica Islamsko poimanje spolnosti ima za cilj da razvije kod mladih zdrav pogled na spolnost. Potrebno je mladima predstaviti stvaranje Božije u parovima, radi dopunjavanja poput yin-yang simbola Dalekog Istoka, predstaviti spolove kao krug koji simbolizira savršenstvo, potpunost i cjelovitost. Upravo ovo je razlog zašto muško i žensko teže jedno drugom i privlače jedno drugom, predstavljaju upotpunjujuće jedinstvo. Spolnost svoje ujedinjenje doživljava kroz alhemiju braka i seksualno sjedinjenje, te kao takva ima moć uzajamnog mijenjanja i upotpunjenja obje strane kroz ozbiljenje upotpunjenja snagom ljubavi koja je ukjorijenjena u Bogu. Upravo islam predstavlja ljubav jednog spola prema drugom  kao zemaljski odraz ljubavi duše prema Bogu, ta spona je naglašena i u Kur'anu (2:187). Oba spola su jednaka u svojim vjerskim odgovornostima i pred Božijim Zakonom, a njihove obaveze su postavljene u skladu sa samom prirodom spola, npr. žena kao nježnija je odgovornija za odgoj, a muškarac za privređivanje, mada im nije zabranjeno da i sami ulaze u sfere odgovornosti suprotnog spola.
· U nastavnoj jedinici Uloga muškarca i žene u muslimanskoj tradiciji razviti kritički pogled mladih na prenaglašenu ulogu muškarca u muslimanskoj, prije svega bošnjačkoj tradiciji. Cilj je da se analitički rasvijetli prenaglašena uloga muškarca u muslimanskoj tradiciji i pokušaji kompromitiranja žene u islamu. Podstaknuti ih na razmišljanje o odnosu društva prema muškarcima i prema ženama, podstaknuti ih da sagledaju postoje li razlike, a to mogu procjenjivati po poslovima koje obavljaju, govoru, moralnosti, osuđivanju za iste grijehe (npr. da li se jednako odnosi prema bludniku i prema bludnici i sl.). Podsjetiti se na stav islama prema spolnosti i pokušati pronaći uporište za ovakav odnos prema muškarcima u našoj tradiciji. Cilj je razbijati ovakve predrasude i razvijati na vjeri utemeljeni odgovarajući stav prema spolovima. Cilj nastavne jedinice je da se rasvijetle ovi pokušaji i utvrdi da li postoji utemeljenje za njih. Važno je rasvijetliti ulogu žene u islamu, upoznati mlade sa pravima koja je islam dao ženi još u 9. stoljeću, a koja se danas pokušavaju prikriti. Potrebno je i rasvijetliti položaj žene u nekim muslimanskim zemljama i ustvrditi da je taj njihov položaj utemeljen na pojedinačnoj nacionalnoj tradiciji, a ne na islamu. 
· Kroz nastavnu jedinicu Žena u književnoj baštini Bošnjaka rasvijetliti položaj žene u našoj tradiciji. Izdvajajući opise žene u različitim književnim djelima Božnjaka, podstaknuti mlade da istraže i kritički prosude da li je žena predstavljena manje vrijednom u odnosu na muškarca, te da zaključe odakle dolazi takav odnos, iz tradicije ili iz vjere. Može se napraviti i komparacija sa nekim ovovremenim književnim predstavljanjem Bošnjakinje kako bi se utvrdilo da li je došlo do pomaka u spolnoj toleranciji kod Bošnjaka.
· Ova tematska cjelina pruža mogućnost osvrta na spolnost u drugim religijama radi komparacije sa spolnošću u islamu, kao i komparaciju odnosa Kur'ana prema spolnosti i drugih svetih knjiga.
· Ova tematska cjelina treba da popravlja dostojanstvo žene, majke koja treba odgaja buduće generacije,  u islamu koje je prema istraživanjima među mladima u velikoj mjeri poljuljano.
· Projektni zadaci: timski rad: predstaviti prava i obaveze muškarca i žene u islamu (posebno), muškarac u muslimanskoj tradiciji, žena u muslimanskoj tradiciji, debata na temu "Islamsko društvo jednako tretira oba spola".
· Za ovu tematsku cjelinu predlažemo 3 sata obrade i 1 sat utvrđivanja.
Evaluacijski parametri

· Usvojenost elementarnih znanja o spolnosti u islamu, ulozi muškarca i ulozi žene, kao i nihovim pravima pred Bogom,
· Aktivno učestvovanje učenika u realizaciji nastavnih sadržaja,
· Individualni volonterski angažman u okviru vannastavnih aktivnosti i klubova i organizacije iz kulturne gradske (lokalne) ponude,
· Sposobnost analitičko-sintetičkog analiziranja spolnosti u islamu na osnovu Kur’ana i hadisa, odnosa društva i tradicije prema spolnosti, prva i obaveza muškaraca i žena,
· Angažiranost na individualnim, partnerskim i grupnim projektima,

· Vrednovanje individualnog učešća u razgovoru i debati,

· Zalaganje i doprinos na nastavi,

· Evaluacija spoznaje spolnosti u islamu, mudrosti stvaranja Božijeg u spolnosti, dopunjavanja među spolovima, prava i obaveza na osnovu spolnosti, odnosa društva i tradicije prema spolnosti.

Ishodi učenja

· Kognitivno područje – definira spolnost na osnovu Kur’ana i hadisa; opisuje i prepoznaje ulogu spolnosti u težnji ka jedinstvu, upotpunjenju ljudske ličnosti, prava i obaveze muškaraca i žena, utjecaj društva  i utjecaj kulture na odnos prema spolnosti, ulogu različitih spolova  za čovjeka; objašnjava različite emocionalne kompetencije čovjeka, povezuje naučeno sa praksom, prepoznaje  vrijednosti svoje spolnosti i suprotnog spola, njeguje ih u društvu i kulturi kojoj pripada.
· Psihomotoričko područje – prilagođava život učenju islama, prepoznaje i realizira svoje sposobnostina osnovu spolnosti, djeluje u skladu sa naučenim, odvaja imitiranje od osobnosti, procjenjuje svoja prava i obaveze i darove Božije u i na sebi, ponosno ih predstavlja, te ih koristi u ostvarenju jedinstva.
· Afektivno područje – učestvuje u realizaciji nastave smislenim pitanjima i odgovorima, slijedi date savjete, raspravlja i primjenjuje naučeno, smisleno objašnjava uzroke i posljedice, proučava zadato, prihvata različitosti u izgledu, spolu, stavovima i idejama, vješto brani svoja uvjerenja i pozitivno djeluje na druge, prepoznaje svoju ulogu u društvu i vlastitoj kulturi.
6. PORODICA I DRUŠTVO  

· Islamski pogled na porodicu i društvo

· Smisao braka i njegovo dostojanstvo

· Tradicionalna i savremena porodica

Didaktičke naznake

· Nastavna jedinica Islamski pogled na porodicu i društvo ima za cilj da podsjeti na ulogu porodice kao osnovne ćelije društva, ali i da afirmira porodicu u društvu koje je sve više nastoji marginalizirati. Važno je istaći da je islam izveo jednu od najznačajnijih socijalnih reformi jačanjem porodice i bračnih veza. Porodica je postala temeljnom jedinicom društva ka rezultat objave i zamijenila pleme kao neposrednu društvenu stvarnost za pojedinca. Nastavna jedinica  treba da mlade upozna sa činjenicom da uspješno društvo proizilazi iz zdrave porodice. Ona će svojim sadržajima da promovira bračni i porodični život, vrijednost i ulogu porodice u životu pojedinca i zajednice. Potrebno je predstaviti porodicu u ulozi podizanja djece, zaštiti mladih od vanjskog socijalnog i ekonomskog pritiska, kao i kod prenošenja vjere, običaja, tradicije i porodičnih zanimanja.
· Kroz nastavnu jedinicu Smisao braka i njegovo dostojanstvo potrebno je mladima približiti smisao braka u legitimiranju seksualnosti i nastavku potomstva. Islam na seksualnost gleda kao na blagoslov i svetost, koja se legitimira sklapanjem braka koji, opet štiti prava i dostojanstvo oba bračna druga. Istaći da se seksualna aktivnost izvan braka smatra grijehom i nije dopuštena. Smisao braka u islamu, osim legitimiranja seksualnosti je i moralno utemeljen porod, produžetak ljudske vrste, iskorienjivanje nemorala, usavršavanja morala, odgajanje djece itd. Ova nastavna jedinica pruža mogućnost komparativnog pristupa na seksualnost i brak u drugim religijama.
· Kroz nastavnu jedinicu Tradicionalna i savremena porodica napraviti komparativni pristup ovim porodicama na osnovu do sada stečenih saznaja o savremenoj i tradicionalnoj porodici, njihovim uređenjima, odnosima unutar njih, njihovim utemeljenjima, njihovj snazi i ulozi u zajednici i društvu. Profesor treba da podstakne učenike na aktivno sudjelovanje u ovakvom pristupu porodici. Važno je da istaknu pozitivno i negativno, kao i da utvrde koja porodica daje veću sigurnost, podršku i moralnost.
· Za ovu tematsku cjelinu predlažemo 3 sata obrada i 1 sat utvrđivanja 
Evaluacijski parametri

· Usvojenost elementarnih znanja o porodici u islamu, tradicionalnoj i savremenoj porodici,
· Aktivno učestvovanje učenika u realizaciji nastavnih sadržaja,
· Individualni volonterski angažman u okviru vannastavnih aktivnosti i klubova i organizacije iz kulturne gradske (lokalne) ponude,
· Sposobnost analitičko-sintetičkog analiziranja  uloge porodice u društvu i zajednici, kao i životu pojedinca,
· Angažiranost na individualnim, partnerskim i grupnim projektima,

· Vrednovanje individualnog učešća u razgovoru i debati,

· Zalaganje i doprinos na nastavi,

· Evaluacija efekata spoznaje uloge, važnosti i svrhe porodice i braka u islamu i društvu općenito naspram savremene porodice i mogućnosti koje ona pruža.

Ishodi učenja

· Kognitivno područje – definira porodicu, brak, svrhu braka i porodice, kao i njiihovu važnost; opisuje i prepoznaje elemnte tradicionalne porodice naspram moderne prodice, pokušaje marginaliziranja porodičnog i bračnog života; objašnjava ulogu i svrhu porodice u društvu, zajednici i životu pojedinca, povezuje naučeno sa praksom, prepoznaje  vrijednosti svoje porodice, njeguje ih i afirmira u društvu i kulturi kojoj pripada.
· Psihomotoričko područje – prilagođava život učenju islama, prepoznaje i realizira svoje sposobnosti, djeluje u skladu sa naučenim, odvaja imitiranje od osobnosti, procjenjuje ulogu i vrijednost porodice i braka, ponosno  predstavlja svoju porodicu, te je koristi u ostvarenju postavljenih ciljeva.
· Afektivno područje – učestvuje u realizaciji nastave smislenim pitanjima i odgovorima, slijedi date savjete, raspravlja i primjenjuje naučeno, smisleno objašnjava uzroke i posljedice, proučava zadato, prihvata različitosti u izgledu, stavovima i idejama, vješto brani svoja uvjerenja i pozitivno djeluje na druge, prepoznaje svoju ulogu u porodici, društvu i vlastitoj kulturi.
7. POVIJEST ISLAMA

· Mongoli – opomena i kazna Božija

· Safavidi

· Veliki Moguli 

· Osmanlije

· Islam u Jugoistočnoj Aziji

Didaktičke naznake

· Na početku tematske cjeline uraditi uvodni sat kako bi se napravio presjek do sada naučenog iz historije islama.
· U okviru nastavne jedinice Mongoli – opomena i kazna Božija upoznati učenike sa situacijom koja je vladala u hilafetu neposredno pred dolazak Mongola. Kroz kazivanje o mongolskom osvajanju hilafeta podstaknuti učenike na izvođenje zaključaka i pouka iz ovog perioda historije islama, kao i na pravljenje komparacije sa današnjim stanjem muslimana i ummeta u svijetu, kao i dešavanjima vezanim za njih.

· Nastavna jedinica Safavidi ima za cilj da upozna mlade sa stanjem u hilafetu u periodu dinastije Safavida. Osim usvajanja historijskih činjenica podstaknuti ih da uoče pozitivna i nagativan dešavanja u hilafetu za vrijeme njihove vladavine, koja će ostaviti vidan trag na kasnija dešavanja u hilafetu. Važno je i da izvuku pouke na osnovu kazivanja o Safavidima, odnosno pozitivnih i negativnih dešavanja u hilafetu.

· Kroz nastavnu jedinicu Veliki Moguli približiti dešavanja u hilafetu u vrijeme Velikih Mogula, upoznati mlade sa geografskom raspostranjenošću hilafeta i dešavanjima u njemu. Kao i u prethodnim nastavnim jedinicama, podstaknuti ih na izdvajanje pouka iz pozitivnih i negativnih dešavanja.

· Cilj nastavne jedinice Osmanlije je da da upozna mlade sa činjenicama vezanim za prelazak hilafeta u ruke Osmanlija, širenje hilafeta, njegove jake strane, kao i sa pojavom slabosti koje dovode do njegovog propadanja. Podstaknuti mlade na izdvajanje pouka i povezivanje sa stanjem u modernom društvu, pronalazak istih ili sličnih slabosti i jakih strana.

· Nastavna jedinica Islam u Jugoistočnoj Aziji ima za cilj da predstavi način dolaska islama u ovaj dio svjeta, kao i jegovo širenje. Također treba da predstavi islam na ovim prostorima u sadašnjosti (rasprostranjenost, narode, neke kulture i sl) kao bi se mladi upoznali sa ovim fascinantnim podacima. 

· Ova tematska cjelina pruža mogućnost govora o drugim kulturama, vjerama, narodima i toleranciji.

· Poželjno je uz svaku navedenu nastavnu jedinicu istaći i najvažnije doprinose nauci i islamskoj kulturi i civilizaciji.

· Projektni timski rad: predstaviti navedene dinastije i hilafet u njihovo vrijeme (dublje istražiti i uraditi panoe), 

· Za ovu tematsku cjelinu predlažemo 5 sati obrade i 1 utvrđivanja.
Evaluacijski parametri

· Usvojenost elementarnih znanja iz nevedenih perioda historije islama,
· Aktivno učestvovanje učenika u realizaciji nastavnih sadržaja,
· Individualni volonterski angažman u okviru vannastavnih aktivnosti i klubova i organizacije iz kulturne gradske (lokalne) ponude,
· Sposobnost analitičko-sintetičkog analiziranja historije islama u navedenim periodima,
· Angažiranost na individualnim, partnerskim i grupnim projektima,

· Vrednovanje individualnog učešća u razgovoru i debati,

· Zalaganje i doprinos na nastavi,

· Evaluacija efekata spoznaje važnih činjenica, vrijednosti, slabosti i pouka iz navedenih perioda islama.

Ishodi učenja

· Kognitivno područje – definira dinastije Mongola, Safavida, Velikih Mogula, Osmanlija; opisuje i prepoznaje hilafet u vrijeme Mongola, Safavida, Velikih Mogula, Osmanlija, prepoznatljivu kulturu za njih; objašnjava politička dešavanja u tim periodima, povezuje naučeno sa praksom, prepoznaje vrijednosti i slabosti u svim navedenim periodima, njeguje vrijednosti i nastoji ih živjeti.
· Psihomotoričko područje – prilagođava život učenju islama, prepoznaje svoje naslijeđe, djeluje u skladu sa naučenim, odvaja istinite od lažnih činjenica o hilafetu u navedenim periodima i širenju islama u njima, procjenjuje svoje naslijeđe, ponosno ga predstavlja, te se uči na greškama drugih.
· Afektivno područje – učestvuje u realizaciji nastave smislenim pitanjima i odgovorima, slijedi date savjete, raspravlja i primjenjuje naučeno, smisleno objašnjava uzroke i posljedice, proučava zadato, prihvata različitosti u izgledu, stavovima i idejama, vješto brani svoja uvjerenja i afirmativno djeluje na druge, prepoznaje svoju ulogu u ummetu i vlastitoj kulturi.
8. SUSRETI KULTURA ISLAMA I EVROPE
· Zone islamske kulture

· Islamska kultura u Evropi 

· Islam i muslimani u modernom dobu

Didaktičke naznake

· Nastavna jedinica Zone  islamske kulture ima za cilj da predstavi kulturne zone u islamskoj kulturi i civilizaciji. Mlade je nužno upoznati sa njima jer se često govori o arapskom, turskom ili perzijskom islamu, a ustvari islam je jedan. U područjima u kojima je dolazio on nije iskorjenjivao postojeće kulture, već ih je sačuvao i transformirao u duhu Objave. Rezltat je razvijanje islamskog identiteta, domovine islama koja je odisala raznolikošću u duhu poruke Kur'ana. Kulturna i etnička raznolikost je stvorila raznovrsnost u jedinstvu muslimana. Zone koje bi trebalo predstaviti su Arapska, Persijska, Turska, Indo-Pakistanska, Afrička i Malezijska.

· U okviru nastavne jdinice Islamska kultura u Evropi podsjetiti se na način dolaska islama u Evropu. Mladima predstaviti razvoj islamske kulture u Evropi i njen utjecaj na renesansu. Istaći velikane islama i njihova djela u tom periodu vezano za nauku, arhitekturu, pomorstvo, trgovinu, umjetnost i sl. (prvenstveno se misli na islam u Španiji, ali i na Osmanski period). Poželjno je pojasniti njihov napredni stav, zalaganje i afirmaciju Riječi Božije, kao i utjecaj na kasnija dešavanja u Evropi. Može se napraviti i osvrt na današnji pogled Evrope na taj period ostatke islamske kulture iz tog perioda.

· Nastavna jedinica Islam i muslimani u modernom dobu ima za cilj da predstavi stanje islama i muslimana u sadašnjosti, različite politike prema njima, poglede i mišljenja, ali i perspektive koje  islam ima u budućnosti, kao i mjere i korake koje bi muslimani trebali preuzeti radi popravljanja svog položaja u svijetu. Kroz nastavnu jedinicu predstaviti mladima različite zajednice muslimana u Evropi, njihovo organiziranja, funkcioniranje, njihov cilj postojanja, teškoće na koje nailaze i njihov položaj u Evropskom društvu. Posebnu pažnju posvetiti zajednicama Bošnjaka u Evropi, odnos domovine prema njima i njihov odnos prema domovini.
· Ova tematska cjelina ima za cilj da upozna mlade sa vlastitm kulturno-historijskim naslijeđem radi uspješnije izgradnje vlastitog identiteta. Pomoći će mladima da ponosno i dostojanstveno predstavljaju svoje naslijeđe i da grade identitet na vlastitim vrijednostima.
· Projektni timski rad: predstaviti svaku od navedenih tema sa kritičkim osvrtom (svaki tim po jednu temu), svakom timu dodijeliti da istraži jednu kulturnu zonu islama; organizirati debatu na temu "Islam ima svoju budućnost ili islam je vjera budućnosti"; individualni rad: komparativni pristup islamskoj i evropskoj kulturi.

· Za ovu tematsku cjelinu preporučujemo 3 sata obrade i 1 sat utvrđivanja.

Evaluacijski parametri

· Usvojenost elementarnih znanja o susretu različitih kultura u islama, kulture islama i Evrope,
· Aktivno učestvovanje učenika u realizaciji nastavnih sadržaja,
· Individualni volonterski angažman u okviru vannastavnih aktivnosti i klubova i organizacije iz kulturne gradske (lokalne) ponude,
· Sposobnost analitičko-sintetičkog analiziranja kulture islama i Evropske kulture,
· Angažiranost na individualnim, partnerskim i grupnim projektima,

· Vrednovanje individualnog učešća u razgovoru i debati,

· Zalaganje i doprinos na nastavi,

· Evaluacija efekata spoznaje islamske culture u Evropi, njenog utjecaja na evropsku kulturu, o muslimanima u savremenom društvu i perspektivama koje imaju, kao i o organiziranju muslimanskih zajednica u Evropi.

Ishodi učenja

· Kognitivno područje – definira individualnost, osobnost, identitet, društvo, kulturu, kulturno naslijeđe, kulturu islama; opisuje i prepoznaje osobnost i imitiranje, utjecaj društva  i utjecaj kulture, ulogu inidividualnosti za čovjeka, vlastite odgovornosti; objašnjava različite emocionalne kompetencije čovjeka, jedinstvo muslimana u kulturno-etničkoj raznolikosti, povezuje naučeno sa praksom, prepoznaje svoje vrijednosti, njeguje ih u društvu i kulturi kojoj pripada, gradi tolerantan stav prema različitim kulturama i izražava pripadnost islamskoj kulturi s vlastitim kulturno-etničkim obilježjima.
· Psihomotoričko područje – prilagođava život učenju islama, prepoznaje i realizira svoje sposobnosti, djeluje u skladu sa naučenim, odvaja imitiranje od osobnosti, procjenjuje svoje sposobnosti i darove Božije u i na sebi, ponosno ih predstavlja, te ih koristi u ostvarenju postavljenih ciljeva.
· Afektivno područje – učestvuje u realizaciji nastave smislenim pitanjima i odgovorima, slijedi date savjete, raspravlja i primjenjuje naučeno, smisleno objašnjava uzroke i posljedice, proučava zadato, prihvata različitosti u izgledu, stavovima i idejama, vješto brani svoja uvjerenja i afirmativno djeluje na druge, prepoznaje svoju ulogu u društvu i vlastitoj kulturi.
MEĐUPREDMETNA KOLERACIJA

Program islamske vjeronauke za treći razred otvoren je za međupredmetnu koleraciju  s drugim predmetima. Profesori treba da preoznaju, zavisno od profila srednjoškolskog obrazovanja i budućeg zanimanja mladih,  u kom segmentu će najjače korelirati.

 Preporučujemo da se koleracija najjače ostvari u stručnom pogledu kako bi vjera ušla i u segment rada mlade osobe, a ujedno bi mladi mogli i da upoznaju poglede islama na njihovo buduće zanimanje.

Ovo će doprinijeti integraciji vjere u sve sfere života mlade osobe.
NASTAVNI PLAN I PROGRAM ISLAMSKE VJERONAUKE

ZA  IV RAZRED SREDNJE ŠKOLE

(1 sata sedmično – 31 sat godišnje)

UVOD

S obzirom da se i u četvrtom godištu sredenjeg obrazovanja nastavlja period u kome je naglašena kritičnost mlade osobe prema sebi i drugima, kao i reformatorske ambicije, vjeronaučni sadržaji će nastojati da na njih adekvatno odgovore. 

Svjesni činjenice da ta kritičnost vodi mladu osobu ka distanciranju same od sebe, ali i od svega ostalog, te je vodi preispitivanju i prevrednovanju onog što je utkano u njen religijski identitet, smatramo da je nužno ojačati mladima njihovo vlastito „ja“ u duhovnosti, jer rezultati ovog procesa mogu biti drastični, ojačavanje religijskog aspekta identiteta ili dramatičan gubitak religioznosti.

Vjeronaučni sadržaji u ovom godištu imaju za cilj da mladoj osobi pomognu u ojačavanju religijskog aspekta identiteta, te da ne dozvole potpuni gubitak osobnosti. Svojim pristupom i odabranim temama, profesori pomažu što boljem i prirodnijem funkcioniranju religioznosti u životu i integriranoj osobnosti mlade osobe.

Sklonost mlade osobe ka reformatorskom, a time i ka eksperimentiranju može dovesti u pitanje uobičajeno. Može se desiti, ukoliko je iskustvo mlade osobe u odnosu na proces njenog odrastanja negativno, da se iz moralnog idealizma vrati u fazu funkcionalne moralnosti, gdje je njeno ponašanje sračunato, sebično, skoro tržišno, ali i da potraži duhovnost u ideologijama, sektama i novoj religioznosti.

U osnovi ovog programa je odgaj moralnosti koja može preduprijediti razvojnu regresiju (vraćanje unazad). Profesor ne teži da ponudi gotove odgovore, ne daje recepte, već podstiče mladu osobu da razvije sposobnost kritičkog pristupa, zatim je podstiče da produbi svoje mišljenje, razvija naviku da ispituje mnoštvo mogućnosti rješenja problema i bira najbolje od mogućih rješenja.

Vjeronauka mladima pomaže i u samorazumijevanju (rekonstruiranju i struktuiranju osjećaja identiteta), razvoju (kroz koherentnost svjesnosti različitih faza u životnom ciklusu), samoispitivanju (koje se provodi postavljanjem pitanja o tome šta se događa u osobi u različitim trenucima), naraciji osobnosti kao dijelu samoidentiteta, kontroli vremena radi samoostvarenja, promatranju tjelesnih procesa, balansiranju između prilika i rizika, autentičnosti kao moralnom zahtjevu samoaktuelizacije, nizu prijelaza životnog puta i osobnom integritetu kao postignuća autentične osobe koja dolaze iz integriranja životnih iskustava unutar samorazvoja.

Vjeronauka svojim sadržajima nastoji i da popuni odgojnu prazninu koja je urodila ovisnostima, delikventnim ponašanjima, posezanjima za različitim „alternativnim“ duhovnostima. Cilj joj je da religioznost mladih ne ostane samo na kolektivnog manifestiranja, već da postane življenje moralnih vrijednosti na individualnom nivou.

Ciljevi vjeronauke u četvrtom razredu:

· Upozoravanje mladih na mogućnost nestajanja vjere u srcu,
· Pomaganje u jačanju, življenju i interpretiranju vjere,
· Upozoravanje na opasnosti traganja za vjerom u novoj religioznosti,
· Razvijanje osnova morala i etičnosti kod mladih,
· Osposobljavanje učenika za razumijevanje smisla vjere u svakodnevici, uz razvijanje svijesti o očvanju izvornog učenja,
· Pravilno razumijevanje položaja i uloge spolova u islamu

· Usvajanje temeljnih spoznaja o doprinosu muslimana nauci i umjetnosti 

· Pravilno razvijanje islamske duhovnosti i usmjeravanje na puteve koji je povećavaju

· Pravilno osmišljavanje života na temeljima islama

TEMATSKA PODRUČJA I NASTAVNI SADRŽAJI

1. ZNAKOVI /KRIZE VJERE I VJEROVANJA

· Povreda vjere, sumnje, krize i iskušenja u vjeri 

· Zaborav Boga i ljubav prema svijetu

· "Uspjet će ko dušu svoju očisti"

Didaktičke naznake

· Nastavna jedinica Povreda vjere, sumnje, krize i iskušenja u vjeri ima za cilj da podstakne mlade na razmišljanje o navikama i pojavama koje povređuju vjerovanje muslimana, kao i da upoznaju stav islama prema praznovjerju, gatanju, magiji i sličnim pojavama. Profesor svojim vještim vođenjem treba da podstakne mlade, dajući im osnovne informacije o ovim pojavama, na izvođenje zaključaka o negativnosti u ovim pojavama. Bitno  je i da sa mladima razotkrije pravu stranu navedenih pojava, njihovom utemeljenju i njihovu stvarnu namjenu. Kao sredstvo formiranja mišljenja i stavova o ovim pojavama nužno je navesti ajete i hadise koji jasno naglašavaju stav islama prema njima. Cilj nastavne jedinice  je da pomogne mladima u periodu naglašene kritičnosti prema sebi i drugima, fazi preispitivanja i prevrednovanja već utkanog u religijski identitet radi jačanja religijskog aspekta identiteta, kako ne bi došlo do gubitka religioznosti. Ona treba da diskretno ulije sigurnost, pomogne u orijentaciji mlade osobe, kao i da je ohrabri u ostvarenju egzistencije uz pomoć Božiju. Ovo je moguće ostvariti spretnim vođenjem mladih, davanjem informacija i navođenjem na razmišljanje i donošenje vlastitih mišljenja i stavova. Individualni rad "Osjetio sam da mi je oslabila vjera" profesor analizira sa učenicima i pomaže im u otkrivanju uzroka i pronalaženju rješenja njihove slabosti.
· U okviru nastavne jedinice Zaborav Boga i ljubav prema svijetu usmjeriti mlade na razmišljanje o mogućnosti gubitka religioznosti koja nastaje usljed gubitka veze sa Bogom, odnosno zaboravom Boga. Profesor će primjenom adekvatnih ajeta i hadisa usmjeriti mlade na razmišljanje o posljedicama gubitka vjre, kako na ovom svijetu (izgubljenosti, nesigurnosti, nesreće, stalnim traganjem za zadovoljstvom i sl.) tako i na Ahiretu prilikom susreta sa Stvoriteljem. Bitno je istaći prave vrijednosti u odnosu na prolazne koje su vezuju samo za ovaj svijet i trenutno zadovoljstvo. Individualni rad "Na tren osjetio sam se usamljenim" iskoristiti za analizu individualnih iskustava zaborava Boga.
· Nastavnom jedinicom Uspjet će ko dušu svoju očisti potrebno je pokazati mladima kako mogu postići uspjeh kroz očišćenje svoje duše od sumnji, nemira, praznovjerja, trenutnog zadovoljstav i prolaznih vrijednosti. Požljno je iskoristiti privrženost mlade osobe apstraktnim idejama, njenu kreativnost kako bi se razvilo intezivno vjerko i snažno „ja“ osjećanje da bi mlada osoba razvila zaštitnu dimenziju u odnosu prema nezdravim zahtjevima oko sebe. Da bi se sve ovo ostvarilo potrebno je mladu osobu suočiti s tajnim  nemirima vlastite duše radi prevazilaženja istih. Individualni rad "Moj plan čišćenja moje duše" rezultirat će nadnesenom individualnom samoanalizom i bit će pokušaj pravljenja plana za individualni duhovni oporavak. Može se kreirati individualna kontrolna tabela samoodgoja po uzoru na Gavrankapetanović (1995).
· Projektni timski zadaci: istražiti po timovima gdje se i u kojim oblicima nude razna praznovjerja, gatanja i magija, s kojim ciljem (tradicija, mediji, internet i sl.); istražiti među vršnjacima koje sumnje se najčešće javljaju u vjeri, koja iskušenja mlade navode na sumnje i zašto (profesor treba da pomogne u osmišljavanju ovog istraživanja odabirom prigodnih pitanja za razgovor); individualan rad: pisanje rada na temu „Na Boga zaboravim kad...“ ili „Moje razmišljanje o uspjehu“, "Osjetio sam da mi je oslabila vjera", "Na tren osjetio sam se usamljenim", "Moj plan čišćenja moje duše".
· Za ovu tematsku cjelinu predlažemo 3 sata obrade i 1 utvrđivanja.
Evaluacijski parametri

· Usvojenost elementarnih znanja o krizama vjere i vjerovanja kod mladih,
· Aktivno učestvovanje učenika u realizaciji nastavnih sadržaja,
· Individualni volonterski angažman u okviru vannastavnih aktivnosti i klubova i organizacije iz kulturne gradske (lokalne) ponude,
· Sposobnost analitičko-sintetičkog analiziranja krize vjerovanja i posljedica koje nastaju kao produkt kritičnosti prema sebi i drugima,
· Angažiranost na individualnim, partnerskim i grupnim projektima,
· Nivo usvojenosti znanja o vjeri kao životnoj energiji i snazi koja pokreće čovjeka, o snažnom vjerovanju i “ja” osjećanju koje štiti od nezdarvih zahtjeva okoline,
· Vrednovanje individualnog učešća u razgovoru i debati,
· Zalaganje i doprinos na nastavi,
· Evaluacija efekata spoznaje života u vjeri, prakticiranja vjere, zauzetosti za vrijednosti kao što su istina, pravda, kritičnost, vlastito promišljanje i sl.  

Ishodi učenja

· Kognitivno područje – definira sumnju u vjeri i vjerovanju, stranputice, sumnje i nemire u vjeri, vjeru kao nužnu potrebu, islam kao vjeru po mjeri čovjeka, kvalitet vjerskog života, uspješnost u vjeri; objašnjava različite oblike življenja i prakticiranja vjere, povezuje naučeno s praksom, prepoznaje vlastiti nivo življenja vjere, kritičnosti i samokritičnosti prema vjeri i vjerovanju, nastoji popraviti kvalitet življenja vjerom kroz istrajnost u nejnom pokazivanju i prakticiranju.
· Psihomotoričko područje – prilagođava život učenju islama gradeći svoju zaštitnu dimenziju na nezdrave zahtjeve okoline, prepoznaje i realizira svoje potrebe, djeluje u skladu sa naučenim, odvaja život u vjeri od onog koji to nije, procjenjuje kvalitet življenja u vjeri i sumnje koje se javljaju, pojave koje prourokuju te sumnje i nemire, mogućnosti i izazove života u vjeri, te ih koristi u ostvarenju postavljenih ciljeva i sreće na oba svijeta.
· Afektivno područje – učestvuje u realizaciji nastave smislenim pitanjima i odgovorima, slijedi date savjete, raspravlja i primjenjuje naučeno, smisleno objašnjava uzroke i posljedice, proučava zadato (vjeru, mogućnosti koje pruža, načine napredovanja, život u vjeri i onaj koji to nije, prednosti vjere, sunje, stranputice, izazove, kao i načine njihovom odupiranju kroz prakticiranje i pokazivanje vjere), objašnjava pojam življenja vjere i vjerovanja i integrira ih u životu, prihvata različitosti u vjerovanju, vješto brani svoja uvjerenja i pozitivno djeluje na druge.
2. POTRAGA ZA IZGUBLJENOM VJEROM 

· Oskudijevanje u vjeri i duhovnim vrijednostima

· Doba "povratka religiji" i lažnoj religioznosti

· Sekte i novi religiozni pokreti

· Islamski odgovor na pojavu "nove religioznosti"

Didaktičke naznake

· Nastavna jedinica Oskudijevanje u vjeri i duhovnim vrijednostima ima za cilj da se pokrene razmišljanje kod mladih o razlozima traganja za vjerom. Prije svega, treba istaći da je oskudijevanje u vjeri (oslabljena veza sa Bogom zbog neživljenja vjere) i gubitak duhovnih vrijednosti (zbog neudovoljavanja potrebama duše, sve većem okretanju potrebama tijela i izazovima okoline). Ova nastavna jedinica treba da produbljuje svijest kod mladih o nužnosti duhovnog ostvarenja mlade osobe, religiozno iskustvo kao mjerilo ispravnosti vjerovanja, doživljavanja ushićenja u vjerskim dužnostima, ozdravljenju duše, svijesti da vjerovanje dolazi iz ličnog svjedočenja, a ne pripadnosti vjerskoj zajednici.

· Cilj nastavne jedinice Doba povratka religiji i lažnoj religioznosti je da ukaže na ovu pojavu u današnjem tranzicijskom društvu, razloge ove pojave, na osobe koje povratak religioznosti koriste u lične, dunjalučke koristi; da istakne opasnosti u pristajanju i slijeđenju novih a iznevjeri istinske izvorne religioznosti. Potrebno je mlade podstaknuti na razmišljanje o ovoj pojavi, s ciljem sagledavanja svih aspekata lažne religioznosti i građenja kritičkog stava prema njoj. Ova pojava se može povezati sa licemjerstvom i problemima na koje je naišao Muhammed, a.s., radi pojave lažne religioznosti u Medini, kao i stavom Kur'ana prema ovoj pojavi radi cjelovite slike o lažnoj religioznosti. Naravno, treba naglasiti da ima i onih pojedinaca koji iz iskrene želje za traganjem za istinom budu zavedeni utjecajem okoline i pojedinaca koji svjedoče nove religiozne pokrete. U okviru nastavne jedinice  ukazati mladima na pojavu da ljudi sa lažnom religioznošću pretvaraju vjeru u ideologiju, fanatizam i fundamentalizam, kao i na opasanost potpadanja pod njihov utjecaj. Podstaknuti ih na razmišljanje o velikoj ponudama različitih ideja koje niko ne nadzire, a koje mladi u svojim traganjima prihvataju bez analitičkog i kritičkog pristupa. Ovo treba da ih dalje podstakne na razvijanje mišljenja i donošenje stavova o nestabilnosti ovakve religioznosti i pojavi koja udaljava od Pravog Puta. Podsjetiti ih na temeljne islamske vrijednosti koje se kose s ideologijom, fanatizmom i fundamentalizmom.

· Kroz nastavnu jedinicu Sekte i novi religiozni pokreti treba sistemskije i konkretnije opisati i tretirati problem otvoren kroz prethodnu nastavnu jedinicu, predstavljajući opasnost ulaska u neke sekte nastale na temelju ideologije, fanatizma i fundamentalizma (npr. crne magije i sl., prvenstveno sekte koje podstiču na suicid i druge krajnosti i nemoralnosti). Nastavna jedinica pruža mogućnost sa upoznavanjem sekti u islamskom svijetu (npr. sekte koje favoriziraju Aliju, Ahmedije,  Mehdije i sl), prije svega one koje u  svojim učenjimaimaju elemente koji ih izvode iz islama. Važno je da mladi budu podstaknuti i poučeni da donose zaključke i kritičke stavove o sektama i novim religioznim pokretima kroz razvijanje svoje zaštitne dimenzije – snažnog osjećaja „ja“ u islamu.

· Nastavna jedinica Islamski odgovor na pojavu nove religioznosti treba da pomogne mladima u odupiranju na negativne utjecaje iz okoline o religioznosti. Navodeći hadis o podjeli muslimana na 72 grupacije i činjenicu da je u islamu daleko manje sekti nego u drugim religijama, podstaknuti ih da shvate koliko je različitih učenja o religioznosti. Kao odgovor na sve te izazove pojasniti da je islam vjera umjerenosti, vjera srednjeg puta, bez pretjerivanja u bilo čemu. Ovu činjenicu bi mladi trebali uzeti za vodilju i kriterij u odabirima koje prave. Važna činjenica je i ajet „Sada sam vam vjeru vašu usavršio i blagodati...“ koji jasno pokazuje da je kreiranje vjere završeno s Kur'anom i da ne postoji potreba za novom religioznošću, te da ona za iskrenog vjernika samo obmana.

· Projektni zadaci: debata na teme "Potraga za vjerom nastaje iz oskudijevanja u vjeri i duhovnim vrijednostima", "Povratak religioznosti da ili ne"; timski rad na teme "Ideologije koje se nude pod „okriljem“ vjere", "Fanatizmi koji se skrivaju u „obnovljenim“ vjerskim pokretima", "Fundamentalizam i islam", "Sekte koje vrbuju mlade"; individualni rad: "Islam mi nudi odgovor na pojavu nove religioznosti".
· Za ovu nastavnu jedinicu predlažemo 4 sati obrade i 2 sata utvrđivanja.
Evaluacijski parametri

· Usvojenost elementarnih znanja o potrazi za izgubljenom vjerom,
· Aktivno učestvovanje učenika u realizaciji nastavnih sadržaja,
· Individualni volonterski angažman u okviru vannastavnih aktivnosti i klubova i organizacije iz kulturne gradske (lokalne) ponude,
· Sposobnost analitičko-sintetičkog analiziranja portage za izgubljenom vjerom,
· Sposobnos analitičko-sintetičkog analiziranja lažne religioznosti, povratka religiji, sektama, ideologijama, fundamentalizma, fanatizma i nove religioznosti,
· Angažiranost na individualnim, partnerskim i grupnim projektima,
· Nivo usvojenosti znanja o nužnosti jačanja vjere i duhovnih vrijednosti,
· Vrednovanje individualnog učešća u razgovoru i debati,
· Zalaganje i doprinos na nastavi,
· Evaluacija efekata spoznaje nove religioznosti, ideologije, fanatizma, fundamentalizma, sekti i odgovora koje nudi islam.
Ishodi učenja

· Kognitivno područje – definira duhovne vrijednosti, lažnu religioznost, sekte, ideologiju, fanatizam, fundamentalizam, novu religioznost; objašnjava različite oblike traganja za vjerom i opasnosti na koje se može naići prilikom tog traganja, povezuje naučeno sa praksom, prepoznaje vlastiti nivo vjerovanja i duhovnih vrijednosti, nastoji popraviti kvalitet vjerovanja i duhovnih vrijednosti.
· Psihomotoričko područje – prilagođava život učenju islama, prepoznaje i realizira svoje potrebe, djeluje u skladu sa naučenim, odvaja život u vjeri od života izvan vjere, procjenjuje kvalitet življenja u vjeri, mogućnosti i izazove, te ih koristi u ostvarenju postavljenih ciljeva i sreće na oba svijeta.
· Afektivno područje – učestvuje u realizaciji nastave smislenim pitanjima i odgovorima, slijedi date savjete, raspravlja i primjenjuje naučeno, smisleno objašnjava uzroke i posljedice, proučava zadato (vjeru, mogućnosti koje pruža, načine napredovanja, život u vjeri i onaj koji to nije, opasnosti ideologiziranja, fanatiziranja), objašnjava pojam življenja vjere i vjerovanja i integrira ih u životu, prihvata različitosti u vjerovanju, vješto brani svoja uvjerenja i afirmativno djeluje na druge.
3. ISLAMSKI ODGOVORI NA IZAZOVE SAVREMENOSTI

· Islam i pitanje bioetike

· Zdrav život i bolesti ovisnosti

· Odgovor islama na nasilje, nepravdu, rat i terorizam

Didaktičke naznake

· Nastavna jedinica Islam i pitanje bioetike ima za cilj da predstavi stav islama o bioetici, da datim informacija podstakne mlade na vlastito razmišljanje o bioetici i donošenje stava kritičkim prosuđivanjem. Profesor svojim vođenjem treba da predstavljanjem izazova i opsanosti naučnih otkrića navede na nužnost bioetike. Podsjetiti na stav islama o učenju u ime Boga. Za nastavni sat će pripremiti dadaktičke materijale dostupne u časopisima, enciklopedijama, internetu i učiniti ga dostupnim učenicima, a može u tu svrhu dati istraživački zadatak učenicima po grupama da analiziraju različite izvore i prikupe odgovarajući materijal.
· Kroz nastavnu jedinicu Zdrav život i bolesti ovisnosti promovirati zdrav život sa stajališta islama, život koji ima negativan stav prema ovisnotima radi njihovih posljedicama po pojedinca, porodicu i društvo. Na osnovu početnih informacija podstaknuti mlade na kritičko prosuđivanje o ovisnosti i zauzimanje stava o njima. Važno je razgovarati sa mladima o uzrocima odavanja porocima i posljedicama koje oni donose, slušati njihova mišljenja i usmjeravati ih. Da bi sagledavanje bilo potpuno upoznati ih sa ajetima i hadisima koji promoviraju zdarv život, kao i odgovornost koju je čovjek preuzeo s dobijanjem života.

· Cilj nastvane jedinice Odgovor islama na nasilje, nepravdu, rat i terorizam je da pouči mlade u periodu odanosti pravdi, istini i zalaganju za ugrožene kako da se nose s nasiljem, nepravdom, ratom i terorizmom na principima islama i njegovog učenja. Islam predstaviti izvorno kao vjeru mira, praštanja, tolerancije i pravde. Sve navedeno potkrijepiti ajetima i hadisima koji to potvrđuju, kao i primjerima iz života poslanika. Ostaviti mladima mogućnost da na osnovu naučenog kreiraju svoje načine prevazilaženja pomenutog. Individualni rad "Nije glavni smisao da umiremo za vjeru nego da živimo vjeru" iskoristiti u funkciji izvođenja stava kako islam vjera života. Nastavnom jedinicom  napravti osvrt na njegovanje duhovnosti u dobu koje preferira informaciju. Pomoći mladima da da izgrade pravilan hijerarhijski poredak životnih vrijednosti u mnoštvu ponuda koje se nameću kao vrijednosti putem niza informacija. Upozoriti ih da, ukoliko dođe do banalizacije morala u prosuđivanju vrednota zajedno s ideološkom zatrovanošću, može doći do opasnosti u njegovanju duhovnosti. Nužno je i da spoznaju da doba informatike obiluje zabavom, ideologijama i različitim trendovima koji duhovnost mogu zamijeniti otuđenjem i prazninom koja umara, opterećuje, osiromašuje i vodi mlade u iz stvarnosti u virtualni svijet. Kako ne bi zapali u ovakva stanja nužno im je usađivati vrjednote koje su u službi promicanja smisla života, vježbanja solidarnosti, osposobljavanja za ljubav (prije svega prema Bogu, a zatim i prema Njegovim stvorenjima i svemu što je dobro), izgradnje zajedništva (nasuprot otuđenosti usljed imaginarnog života), otvorenosti za toleranciju i dijalog.

· Projektni zadaci: timski rad – kritičko predstavljanje islamskih odgovora na savremene izazove u navedenim temama (svaki tim po jednu temu); debata na temu "Informatičko društvo isključuje duhovonost čovjeka"; individualni rad na temu "Nije glavni smisao da umiremo za vjeru nego da živimo vjeru".
· Za ovu tematsku cjelinu preporučujemo 3 sata obrade i 1 sat utvrđivanja

Evaluacijski parametri

· Usvojenost znanja o zdravom životu, bolesti ovisnosti, bioetici, islamskim odgovorima na izazove savremenosti,
· Aktivno učestvovanje učenika u realizaciji nastavnih sadržaja,
· Individualni volonterski angažman u okviru vannastavnih aktivnosti i klubova i organizacije iz kulturne gradske (lokalne) ponude,
· Sposobnost analitičko-sintetičkog analiziranja primjene vjere u svakodnevnom životu, mogućnosti koje nam pruža, odgovorima koje nam nudi o nauci, zdravlju, ovisnostima, nasilju i nepravdi, životu u informatičkom dobu,
· Angažiranost na individualnim, partnerskim i grupnim projektima,
· Nivo usvojenosti znanja o vjeri kao životnoj energiji i snazi koja pokreće čovjeka, te daje odgovore na izazove savremenosti,
· Vrednovanje individualnog učešća u razgovoru i debati,
· Zalaganje i doprinos na nastavi,
· Evaluacija efekata spoznaje života u vjeri, prakticiranja vjere  radi jačanja ličnosti i njene sposobnosti odupiranja izazovima savremenosti.
Ishodi učenja

· Kognitivno područje – definira boetiku, zdravlje u islamu, ovisnost, nasilje, rat, terorizam, informatičko društvo; objašnjava različite načine odnosa prema učenju islama prema navedenim pojavama, povezuje naučeno sa praksom, prepoznaje vlastitu duhovnost, nastoje je je iskoristiti kako bi se što uspješnije nosilo za navedenim pojavama.
· Psihomotoričko područje – prilagođava život učenju islama, prepoznaje i realizira odgovore islama na izazove savremenosti, djeluje u skladu sa naučenim, odvaja život u vjeri prožet moralnošću i duhovnošću od onog koji to nije, procjenjuje kvalitet življenja u vjeri i savremenom društvu, mogućnosti i izazove, te ih koristi u ostvarenju postavljenih ciljeva i sreće na oba svijeta.
· Afektivno područje – učestvuje u realizaciji nastave smislenim pitanjima i odgovorima, slijedi date savjete, raspravlja i primjenjuje naučeno, smisleno objašnjava uzroke i posljedice, proučava zadato (vjeru, odgovore koje pruža, načine napredovanja, život u vjeri u doba savremenosti),  prihvata islamski model življenja, vješto brani svoja uvjerenja i pozitivno djeluje na druge.
4. ISLAMSKA DUHOVNOST

· Okoštalost tradicionalizma, životnost Tradicije

· Oplemenjujuće znanje,odgoj i samoodgoj

· Potpunost vjere: iman, islam i ihsan

Didaktičke naznake

· Nastavna jedinica Okoštalost tradicionalizma, životnost Tradicije ima za cilj da kod mladih razvije svijest o životnosti Tradicije, ali i o ulozi tradicionalnog u muslimanskoj, općenito, i u bošnjačkoj kulturi. Važno je da se potkanu na razmišljanje o susretu tradicionalnog i modernističkog, te da razviju senzibilitet u očuvanju Tradicionalnog islamskog života u duhu ovovremenog i Poslanikovih , a.s., riječi da se djeca odgajaju za vrijeme u kome žive. Povezati sa lekcijama koje govore o fundamentalizmu i ekstremizmu s ciljem upozoravanja da  slijepo okretanje tradicionalizmu vodi isključivosti, što nije u skladu s Poslanikovom, a.s., Tradicijom. Nastavna jedinica treba da im pomogne da Tradiciju stave u ovovremeno radi njenog oživljenja.

· Kroz nastavnu jedinicu Oplemenjujuće znanje, odgoj i samoodgoj kod mladih razviti svijest da je samo znanje u ime Boga i znanje koje je korisno za čovjeka oplemenjujuće za njegovu dušu, tj. uzdiže je na više stepene dostojne čovjeka. Potrebno je mlade usmjeriti da svojim promišljanjem u moru različitih informacija odabiru one koje su korisne za njih na ovom i budućem svijetu. Kao krunu znanja istaći im znanje o Bogu, njegovim svojstvima i lijepim imenima. Cilj nastavne jedinice  je da podstakne mlade na razmišljanje i djelovanje u smjeru odgojnog djelovanja na sebe i druge. Kroz ovu nastavnu jedinicu mlada osoba treba da bude upoznata s dimenzijama islamskog odgoja, ali i s pažnjom koju islam poklanja odgoju ljudske duše. Profesor može svojim vođenjem početi od misije Muhammeda, a.s., da upotpuni plemenitost kod ljudi, kroz njegove korake u ostvarenju te misije kako bi i mlade potakao da preuzmu takvu misiju radi pozitivnog djelovanja na okolinu u kojoj žive. Učenici treba da budu podstaknuti da svojim kritičkim promišljanjem prepoznaju pozitivne posljedice ove, za čovječanstvo, važne misije. Individualni rad "Moje vrline i moje mahane" profesor će iskoristiti da pomogne mladima da se samoanaliziraju kako bi jasno izrazili svoje dobre i loše strane, te podstaknuti ih da urade mali projekat vlastite pozitivne preobrazbe. Individualni rad "Rezultati odgoja i samoodgoja u mojoj osobnosti" može biti u fnkciji prepoznavanja tragova odgoja i drugih i tragova vlastitog napora u samoodgoju kod mladih.
· Nastavna jedinica Potpunost vjere:iman, islam, ihsan treba da  pomogne mladima u potrazi za načinima življenja vjere u svakodnevnici kroz ihsansko i imansko ostvarenje u praksi(islamu) te da mlade usmjeri putevima islamske duhovnosti s ciljem zadovoljenja duhovne potrebe za vjerom, Bogom i moralnosti. Podsticati ih da svojim promišljanjem, vođeni Poslanikovim, a.s., riječima, shvate kako vjera svoju potpunost doživljava samo kroz ostvarenje imana, islama i ihsana. U okviru nastavne jedinice  pomoći mladima da prepoznaju puteve duhovnog odgoja radi kretanja jednim od njih. Nastavna jedinica, osim podsjećanja na islamske dužnosti kao osnovu za duhovni odgoj, pruža i mogućnost upoznavanja s sufizmom i duhovnim odgojem koji  preferira. Ona treba da pomogne mladima u prevazilaženju kriza vjerovanja i prakticiranja vjere, u odupiranju različitim negativnim utjecajima iz okoline i u svakodnevnom preispitivanju vjerovanja s ciljem njegovog jačanja. Mladi treba da razumiju svojim promišljanjem duhovni odgoj kao iznutarnju primjenu šerijata, kao gradnju svoje etikei svog razumijevanja dobrog i lošeg, kao svoj izlaz iz haosa ovog svijeta. Duhovni odgoj predstavlja slijeđenje puta duhovnosti koji vodi do Istine kao jedinog izlaza iz ovog svijeta nastajanja i promjene.
· Projektni zadaci: timski zadaci – svaki tim po jedan zadatak (negativne pojave u tradicionalizmu, negativne pojave u modernizmu, prednosti Tradicije), na osnovu prezentovanih uradaka zajedno ponuditi mogući spoj tradicionalizma, "Tradicije i modernizma kao model življenja"; debata "Današnje obrazovanje pruža oplemenjujuće znanje"; individulana rad "Svoju dušu odgajam kroz...", "Samevaluacija ostvarenja potpunosti vjere (ponuditi uzorak po kome bi radili samoevaluaciju)", "Moje vrline i moje mahane", "Rezultati odgoja i samoodgoja u mojoj osobnosti".
· Za ovu tematsku cjelinu predlažemo 3 sati obrade i 1 utvrđivanja.
Evaluacijski parametri

· Usvojenost elementarnih znanja o putevima islamske duhovnosti,
· Aktivno učestvovanje učenika u realizaciji nastavnih sadržaja,
· Individualni volonterski angažman u okviru vannastavnih aktivnosti i klubova i organizacije iz kulturne gradske (lokalne) ponude,
· Sposobnost analitičko-sintetičkog analiziranja primjene vjere u svakodnevnom životu, mogućnosti koje nam pruža, odgovorima koje nam nudi o nauci, zdravlju, ovisnostima, nasilju i nepravdi, životu u informatičkom dobu, odgoju i samoodgoju, ostvarenju vjere i duhovnosti,
· Angažiranost na individualnim, partnerskim i grupnim projektima,
· Nivo usvojenosti znanja o islamskoj duhovnosti kao životnoj energiji i snazi koja pokreće čovjeka, te daje odgovore na ovovremene potrebe mladih,
· Vrednovanje individualnog učešća u razgovoru i debati,
· Zalaganje i doprinos na nastavi,
· Evaluacija efekata spoznaje života u vjeri, prakticiranja vjere  radi jačanja ličnosti i njene sposobnosti odupiranja izazovima savremenosti, odgoja i samodgoja, puteva kojima se ostvaruju, života u tradicionalizmu, Tradiciji i modernizmu, načinima ostvarenja potpunosti vjere.
Ishodi učenja

· Kognitivno područje – definira tardicionalizam, Tradiciju, modernizam, pravce koji nastaju iz okoštalosti tradicionalizma, sufizam, odgoj, samoodgoj, iman, islam, ihsan; objašnjava različite puteve ostvarenja duhovnosti, povezuje naučeno sa praksom, živi Tradiciji u ovovremenom ostvarenju, prepoznaje vlastitu duhovnost, nastoje je ostvariti kroz iman, islam i ihsan, odgoj i samoodgoj. 
· Psihomotoričko područje – prilagođava život Tradiciji u ovovremenom ostvarenju, izbjegava tradicionalizam, prepoznaje i realizira odgovore Tradicije na izazove savremenosti, djeluje u skladu sa naučenim, odvaja život u vjeri prožet moralnošću i duhovnošću od onog koji to nije, procjenjuje kvalitet življenja s duhovnošću u savremenom društvu, mogućnosti i izazove, te je koristi u ostvarenju postavljenih ciljeva i sreće na oba svijeta.
· Afektivno područje – učestvuje u realizaciji nastave smislenim pitanjima i odgovorima, slijedi date savjete, raspravlja i primjenjuje naučeno, smisleno objašnjava uzroke i posljedice, proučava zadato (tradicionalizam, Tradiciju, modernizam, sufizam, odgoj, samoodgoj, puteve duhovnog odgoja, etiku), prihvata islamski model življenja, vješto brani svoja uvjerenja i pozitivno djeluje na druge.
5. VJEROM OSMIŠLJENA MLADOST

· Dimenzije kvaliteta života 

· Put uspjeha: kompatibilnost vjerovanja, zalaganja i činjenja

· Poželjne kompetencije mladih 

Didaktičke naznake

· Nastavna jedinica Dimenzije kvaliteta života ima za cilj da podstakne mlade na prepoznavanje i spoznavanje vlastitih kvaliteta, kao darova života dobijenih od Boga, kako bi ih integrirali u životu radi popravljanja njegova kvaliteta. Cilj je podstaknuti mlade razvijaju sve dimenzije kvaliteta života: opće zdravstveno stanje, mentalno zdravlje, socijalno, emocionalno i ekonomsko funkcioniranje. Posebno naglasiti vjersku/duhovnu komponentu kvaliteta života u funkciji zadobivanja Allahovog, dž.š., zadovoljstva. Važno je da mladi život prihvate kao dar Božiji prema kom se treba odnositi s punim povjerenjem i pažljivo ga koristiti. Podsjetiti ih na potrebu prepoznavanja vlastite misije koju su dobili, planiranje, dosljednost i upornost u ostvarenju planiranog, korištenje slobodnog vremena i sl. Nužno ih je ponovo podsjetiti i na činjenicu da se kvalitet vjerskog života u islamu mjeri prema namazu. Mladi treba da budu podstaknuti dobijenim činjanicama na razmišljanje o kvalitetu vlastitog života, kako ga provode radi s ciljem jačanja volje i senzibiliteta za njegovo sadržajnije življenje. Rad na grupnim projektima: prema dimenzijama kvaliteta života (grupa za jednu dimenziju kvaliteta života istraži i opiše unutar grupnog iskustva i osmisli načine razvijanja i unapređenja). Na nastavnom satu predstavljanja rezultata grupnog rada, druge grupe aktivno učestvuju i predlažu dopune i razmjenjuju stavove, mišljenja i iskustva. Individualni rad: "Moja najosmišljenija i najrazvijenija dimenzija kvaliteta života" i "Moja najneosmišljenija i najnerazvijenija dimentija kvaliteta života".
· Cilj nastavne jedinice Put uspjeha: kompatibilnost vjerovanja, zalaganja i činjenja je da mlade usmjeri na razmišljanje o receptu uspjeha u životu, kao i da preispitaju u kojoj mjeri je kod njih kompatibilno vjerovanje s zalaganjem i činjenjem. Ovakav način promišljanja će im pomoći da razumiju u čemu je stvarni uspjeh za čovjeka, a u čemu je prividni uspjeh koji se često predstavlja putem medija. Ova nastavna jedinica pruža mogućnost analize i razmatranja društvenih procesa koji utječu na životni stil mladih (kompleksnost, strah, nesigurnost, kriza smisla, neplaniranje, subjektivizam i sl) i načina konstruktivnog učešća u procesima, uz motiviranost iz područja vjere. Ova nastavna jedinica treba da mladima ulije entuzijazam, energiju, kreativnost i volju za uspjehom s ciljem povećanja nivoa aspiracija i motivacije za izvrsnošću. Individualni rad: "Moj dnevni i sedmični plan", "Želim biti i to planiram postići...". Uraditi test EQ-CM-skaler – emocije i ciljevi mladih (Suzić, 2002:80-81) i rezultate analizirati s mladima.
· Kroz nastavnu jedinicu Poželjne kompetencije mladih usmjeriti mlade na razvijanje i težnju poželjnih osobina prema islamu, ali i razvijanje i jačanje onih područja u kojima su sposobni, o kojima imaju znanja radi profiliranja u tom smjeru do nivoa stručnosti. Ova nastavna jedinica pruža mogućnost govora o poželjnom druženju mladih danas na temeljima islama i moralnosti. Individualni rad: "Danas je cool i in...", "Islamski cool i in je...". Uraditi BEL-INDEKS – kompetencije za XXI vijek (Suzić, 2002:192-196) i rezultate analizirati s mladima. Nastavna jedinica  treba da mlade usmjeri jedne na druge, na timski rad, na vrijednost zajednice, nužnost njenog jačanja i profiliranja radi lakšeg osmišljavanja vlastitog životnog puta u budućnosti na temeljima islama, kako bi bio što kvalitetniji, produktivniji, sadržajniji i utjecajniji.
· Za ovu tematsku cjelinu predlažemo 3 sata obrade i 1 sat utvrđivanja.
Evaluacijski parametri

· Usvojenost elementarnih znanja o osmišljavanju mladosti u vjeri,
· Aktivno učestvovanje učenika u realizaciji nastavnih sadržaja,
· Individualni volonterski angažman u okviru vannastavnih aktivnosti i klubova i organizacije iz kulturne gradske (lokalne) ponude,
· Sposobnost analitičko-sintetičkog analiziranja vlastite mladosti u vjeri i društvenim procesima koji utječu na mlade,
· Angažiranost na individualnim, partnerskim i grupnim projektima,
· Nivo usvojenosti znanja o životu, uspjehu i sreći koju pruža vjerom osmišljen život,
· Vrednovanje individualnog učešća u razgovoru i debati,
· Zalaganje i doprinos na nastavi,
· Evaluacija efekata spoznaje života u vjeri i društvenih procesa koji djeluju na njega, spoznaje životnog uspjeha.
Ishodi učenja

· Kognitivno područje – definira kompleksnost, strah i nesigurnost, krizu smisla, subjektivizam, neplaniranje, konzumizam i hedonizam; objašnjava različite društvene utjecaje na život mladih, prepoznaje vlastiti put do uspjeha, nastoji ga slijediti kako bi se što uspješnije nosio s utjecajima savremenosti u kreiranju identiteta i ostvarenju punine života u sreći i zadovoljstvu.
· Psihomotoričko područje – prilagođava život učenju islama, prepoznaje i realizira odgovore islama na izazove savremenosti, djeluje u skladu sa naučenim, odvaja život u vjeri prožet moralnošću i duhovnošću od onog koji to nije, procjenjuje kvalitet življenja u vjeri i savremenom društvu, mogućnosti i izazove u kreiranju identiteta, te ih koristi u ostvarenju postavljenih ciljeva i sreće na oba svijeta.
· Afektivno područje – učestvuje u realizaciji nastave smislenim pitanjima i odgovorima, slijedi date savjete, raspravlja i primjenjuje naučeno, smisleno objašnjava uzroke i posljedice, proučava zadato, prihvata islamski model življenja, vješto brani svoja uvjerenja i pozitivno djeluje na druge.
6. ISLAM NA BALKANU I U BOSNI I HERCEGOVINI

· Širenje islam na Balkanu

· Islamska zajednica u BiH

· Savremena povijest bosanskih muslimana

Didaktičke naznake

· Nastavne jedinice Širenje islamana Balkanu   treba da ponude mladima historijske činjenice o pojavi islama na Balkanu i u BiH, kako bi mogli da na osnovu njih razviju svijest o vlastitom porijeklu. Njeihova uloga je da im pomognu razumijevanje Bošnjaka kao naroda koji je ravnopravan sa ostalim narodima na području Balkana, a s ciljem razvijanja tolerancije i kvalitetnog suživota.
· U okviru nastavne jedinice Islamska zajednica u BiH upoznati učenike s nastankom Islamske zejdnice i njenom razvoju do danas na području BiH. Njen cilj je da razvije svijest o ulozi Islamske zajednice, kao i nužnosti njenog postojanja za Bošnjake. Mladima treba da pmogne da izgrade osjećaj pripadnosti i zalaganja za zajednicu muslimana radi ostvarenja zajedništva, sigurnosti, složnosti i snage u zajednici muslimana. Individualni rad "I moja porodica je aktivni član Islamske zajednice" učlanjivanjem afirmirati aktivno pomaganje i uključivanje u rad i funkcioniranje Islamske zajednice.
· Cilj nastavne jedinice Savremena povijest bosanskih muslimana je da upozna mlade s promjenama religioznosti bosanskih muslimana u tranziciji iz socijalizma u kapitalizam. Potrebno im je ponuditi činjenice o tome šta ih je prouzrokovalo, kako se promjena reflektirala na religioznost i koliko je religioznost utjecala na formiranje identiteta bosanskih muslimana u savremenoj povijesti. Nastavna jedinica pruža mogućnost korištenja paradigmatskog rješenja Jevreja u borbi za ostvarenja identiteta s ciljem preventivnog djelovanja agresijskim pojavama nad njima. Na osnovu dobijenih informacija mladi treba da grade vlastiti identitet, koji će doprinijeti razvijanju osobenog identiteta bosanskih muslimana. Cilj je da učenici usvoje i razumiju trodimenzionalnost identiteta Bošnjaka: muslimani po vjeroispovijesti, Bošnjaci po narodnosti i Bosanci po nacionalnosti/državnosti.
· Projektni zadaci: timski rad – timovima dati određene vremenske periode u kojima će dublje istražiti islam na Balkanu i u BiH, dati timovima zadatak da predstave radi djelovanja Islamske zajednice u različitim periodima (Osmansko carstvo, Austro-Ugarska Monarhija, Kraljevina SHS, Kraljevina Jugoslavija, SFRJ, Islamska zajednica danas); debata na temu "Uloga religioznosti u kreiranju identiteta Bošnjaka"; individualni rad "I moja porodica je aktivni član Islamske zajednice".
· Za ovu tematsku cjelinu preporučujemo 3 sata obrade i 1 utvrđivanja.
Evaluacijski parametri

· Usvojenost elementarnih znanja o islamu na Balkanu i u BiH,
· Aktivno učestvovanje učenika u realizaciji nastavnih sadržaja,
· Individualni volonterski angažman u okviru vannastavnih aktivnosti i aktivnosti u džematu i Islamskoj zajednici,
· Sposobnost analitičko-sintetičkog analiziranja pojave islama na području Balkana i u BiH, te njegovog opstanka do danas,
· Angažiranost na individualnim, partnerskim i grupnim projektima,
· Nivo usvojenosti znanja o islamu na našim područjima i njegovom utjecaju na identitet bosanskih muslimana,
· Vrednovanje individualnog učešća u razgovoru i debati,
· Zalaganje i doprinos na nastavi,
· Evaluacija efekata spoznaje političkih prilika kroz koje su islam i muslimani prolazili do danas, kao i o njihovom utjecaju na stvaranje identiteta bosanskih muslimana.
Ishodi učenja

· Kognitivno područje – definira islamizaciju, prelazak na islam, identitet Bošnjaka, islamsku zajednicu, religioznost, socijalizam, kapitalizam; objašnjava različite utjecaje na kreiranje identiteta Bošnjaka i interpretira savremenu povijest Bošnjaka, povezuje naučeno sa praksom, prepoznaje vlastitu kulturu i napade na nju, te traga za putevima njezine argumentirane odbrane i očuvanja.
· Psihomotoričko područje – prilagođava život učenju islama, prepoznaje i realizira odgovore islama na izazove savremenosti, djeluje u skladu sa naučenim, odvaja život u vjeri prožet moralnošću i duhovnošću od onog koji to nije, procjenjuje kvalitet življenja u vjeri i savremenom društvu, mogućnosti i izazove u kreiranju identiteta.
· Afektivno područje – učestvuje u realizaciji nastave smislenim pitanjima i odgovorima, slijedi date savjete, raspravlja i primjenjuje naučeno, smisleno objašnjava uzroke i posljedice, proučava zadato, prihvata islamski model življenja, vješto brani svoja uvjerenja i pozitivno djeluje na druge.
7. KULTURA BOŠNJAKA
· Kultura Bošnjaka i islamsko obrazovanje u BiH

· Kriza islamskog kulturnog identiteta Bošnjaka

Didaktičke naznake

· U okviru nastavne jedinice Kultura Bošnjaka i islamsko obrazovanje u BiH  upoznati mlade s islamskim obrazovanjem od vremena Osmanskog carstav do danas, osnove i srednje škole, te fakulteti, njihovom ulogom i važnosti za očuvanje islamskog načina života i včastite kulture. Cilj nastavne jedinice  je da mlade upozna s najvećim imenima Bošnjaka i njihovim djelima u području nauke, književnosti, filozofije, umjetnosti i arhitekture, koja su ostavila snažan pečat na kulturu bosanskih muslimana. Nastavna jedinica  ima za cilj da upozna mlade sa vlastitom kulturom, njenim nastankom, razvojem, pravcima u kojima se iskazivala, kao i njene najveće vrijednosti. Treba da razvije ponos kod mladih na vlastito naslijeđe, svijest o nužnosti njegovanja i dostojanstvenog predstavljanja svog naslijeđa.

·  Ona će pomoći mladima da razvijaju svijest o vlastitom porijeklu, kulturi i tradiciji.
· U okviru nastavne jedinice Kriza islamskog kulturnog identiteta Bošnjaka mladima razviti svijest o učestalom njegovanju drugih kultura, koje dovodi do pojave krize u vlastitom kulturnom identitetu. Nužno se osvrnuti na različite segmente života, npr. kulturu suživota, odijevanja, stanovanja, gradnje, pisanja i sl. Na osnovu do sada naučenog pomoći im da promišljaju i grade kritički stav o različitim nametanjima kulture putem društva i medija, te da njeguju vlastiti kulturni identitet utemeljen na Tradiciji u bogatom kulturnom naslijeđu. Cilj je mlade dovesti do argumentiranog zaključka da je islam oblikovao osnovne razlikovne elemente kod Bošnjaka (kulturu, običaje, stanovanje, međusobni odnosi i odnosi s drugima i drugačijima). Drugi cilj je jačanje zdravog individualnog i kolektivnog idnentiteta u funkciji prevencije samozaborava i genocida.
· Projektni zadaci: timski rad – timovi predstavljaju različite segmente vlastite kulture (može u vidu izvještaja, intervjua sa istaknutim kulturnim ličnostima Bošnjaka ili projekta koji pravi presjek nekog segmenta kulture), timski istražiti jenu odgojno-obrazovnu instituciju Bošnjaka (mekteb ili medresu ili šerijatsko-pravnu školu i sl.), svaki tim da predstavi bosanske muslimane koji su se istakli u jednoj od navedenih oblasti (u nauci, književnosti, itd.); okrugli sto u školi ili debatu u odjeljenju na temu "Kriza islamskog kulturnog identiteta Bošnjaka".
· Tematska cjelina pruža mogućnost predstavljanja drugih kultura u BiH, njihovog međudjelovanja i sličnih elemenata s ciljem razvoja tolerancije među različitm kulturama u BiH i njihovim predstavnicima.
· Za ovu tematsku cjelinu predlažemo 2 sata obrade i 1 utvrđivanja.
Evaluacijski parametri

· Usvojenost elementarnih znanja o kulturi Bošnjaka, znanje o tome ko je ko kod Bošnjaka u području nauke, književnosti, filozofije, umjetnosti i arhitekture, zanje o islamskoj pozadini osobenog kulturnog identiteta Bošnjaka,
· Aktivno učestvovanje učenika u realizaciji nastavnih sadržaja,

· Individualni volonterski angažman u okviru vannastavnih aktivnosti i klubova i organizacija iz kulturne gradske (lokalne) ponude,

· Sposobnost analitičko-sintetičkog analiziranja vlastite kulture, otuđivanja od nje, krize bošnjačkog kulturnog identitea i nužnosti njegovanja vlastite kulture,

· Angažiranost na individualnim, partnerskim i grupnim projektima,
· Vrednovanje individualnog učešća u razgovoru i debati,
· Zalaganje i doprinos na nastavi,
· Evaluacija efekata spoznaje vlastite kulture, njenog njegovanja i dubljeg upoznavanja, kao i nužnosti gradnje bošnjačkog kulturnog identiteta.
Ishodi učenja

· Kognitivno područje – definira kulturu, kulturno naslijeđe, bošnjačku kulturu, identitet, islamski kulturni identitet, da objašnjava različite načine odnosa Bošnjaka prema vlastitoj kulturi, povezuje naučeno sa praksom, prepoznaju vlastitu kulturu i kulturno naslijeđe, nastoje  ih  iskoristiti kako bi što uspješnije  gradili islamski i bošnjački kulturni identitet.
· Psihomotoričko područje – prilagođava život vlastitom kulturnom naslijeđu, prepoznaje i realizira odgovore islama na izazove savremenosti, djeluje u skladu sa naučenim, odvaja elemnte vlastite kulture od onih koji to nisu, procjenjuje kvalitet življenja u vlastitoj kulturi i savremenom društvu, mogućnosti i izazove, te ih koristi u ostvarenju postavljenih individualnih i kolektivnih ciljeva.
· Afektivno područje – učestvuje u realizaciji nastave smislenim pitanjima i odgovorima, slijedi date savjete, raspravlja i primjenjuje naučeno, smisleno objašnjava uzroke i posljedice, proučava zadato prihvata islamski kulturni model življenja, vješto brani svoja uvjerenja i kulturu, pokazuje tolerantan stav prema drugim kulturama i pozitivno djeluje na druge.
8. MUSLIMANI U SAVREMENOJ EVROPI 

· Evropski izazovi muslimana: integracija, asimilacija i otuđenje

· Biti musliman u Evropi 

Didaktičke naznake

· Nastavna jedinica Evropski izazovi muslimana: integracija, asimilacija i otuđenje ima za cilj da upozna mlade sa izazovima koji danas stoje pred muslimanima u Evropi, kao i posljedicama tih izazova kao što su njihova potpuna integracija u evropsko društvo, asimilacija u evropsko društvo ili otuđenje od vlastite kulture ili evropskog društva. Treba pomoći mladima u očuvanju originalnosti i kreiranju vlastitog modela života koji će moći odgovoriti zahtjevima evropskog društva. Cilj nastavne jedinice  je da da pomgne mladima u očuvanju muslimanskog identiteta u evropskom kulturnom prostoru. Obzirom da Evropa radi na stvarnju svog identiteta, muslimani imaju mogućnost da se izbore za svoj muslimanski identitet u evropskom kulturnom prostoru kroz svoju kulturu, književnost, arhitekturu, umjetnost i sl. Podstaknuti mlade na razmišljanje o otporima koji se javljau prema drugim kulturama i isticanju obilježja evropske kulture (razlozima i posljedicama).

· Projktni zadaci: timski rad – timovi rade na integraciji, asimilaciji, otuđenju muslimana (kritički osvrti); okrugli sto u odjeljenju ili školi na temu "Kako biti musliman u Evropi".
· Za ovu tematsku cjelinu preporučujemo 1 sat obrade i 1 utvrđivanja

Evaluacijski parametri

· Usvojenost pojmova asimilacija, integracija, globalizacija; nivo znanja o muslimanima u savremenoj Evropi, te znanja o mehanizmima zaštite vlastitog vjerskog u kulturnog identiteta u globalizacijskim procesima.
· Aktivno učestvovanje učenika u realizaciji nastavnih sadržaja,
· Individualni volonterski angažman u okviru vannastavnih aktivnosti i klubova i organizacije iz kulturne gradske (lokalne) ponude,
· Sposobnost analitičko-sintetičkog analiziranja islama i života muslimana u savremenoj Evropi;

· Angažiranost na individualnim, partnerskim i grupnim projektima,
· Nivo usvojenosti znanja o vjeri kao životnoj energiji i snazi koja pokreće čovjeka, te daje odgovore na izazove savremenosti,
· Vrednovanje individualnog učešća u razgovoru i debati,
· Zalaganje i doprinos na nastavi,
· Evaluacija efekata spoznaje življenja islamske kulture u dominantoj kršćanskoj kulturi, posljedicama njihovog susreta kao što su asimilacija, integracija ili otuđenje.
Ishodi učenja

· Kognitivno područje – definira asimilaciju, integraciju, otuđenje, evropski identitet; objašnjava različite načine suživota i očuvanja vlastite kulture i identiteta, povezuje naučeno sa praksom, prepoznaje vlastitu duhovnost i kulturu, nastoji je je iskoristiti kako bi se što uspješnije nosio u procesu očuvanja vlastitog vjerskog i kulturnog identiteta.
· Psihomotoričko područje – prilagođava život učenju islama, prepoznaje i realizira odgovore islama na izazove savremenosti, djeluje u skladu sa naučenim, odvaja život u vjeri prožet moralnošću i duhovnošću od onog koji to nije, procjenjuje kvalitet življenja u vjeri i savremenom društvu, mogućnosti i izazove, te ih koristi u njegovanju i očuvanju vlastite i kolektivne osobenosti u globalizacijskim procesima.
· Afektivno područje – učestvuje u realizaciji nastave smislenim pitanjima i odgovorima, slijedi date savjete, raspravlja i primjenjuje naučeno, smisleno objašnjava uzroke i posljedice, proučava zadato (asimilaciju, integraciju, otuđenje, evropski identitet), prihvata islamski model življenja, vješto brani svoja uvjerenja, svoju kulturu I identitet i afirmativno djeluje na druge.
MEĐUPREDMETNA KOLERACIJA

Program islamske vjeronauke za četvrti razred otvoren je za međupredmetnu koleraciju  s drugim predmetima. Profesori treba da preoznaju, zavisno od profila srednjoškolskog obrazovanja i budućeg zanimanja mladih,  u kom segmentu će najjače kolerirati.

 Preporučujemo da se koleracija najjače ostvari u stručnom pogledu kako bi vjera ušla i u segment budućeg profesionalnog angažmana mlade osobe, a ujedno bi mladi mogli i da upoznaju poglede islama na njihovo buduće zanimanje.

Ovo će doprinijeti integraciji vjere u sve sfere života mlade osobe i njenom što boljem osposobljavanju za život u savremenoj Evropi s identitetom zasnovanim na vlastitoj kulturi, duhovnosti islama i Tradiciji.

